
CYNGOR SIR CEREDIGION COUNTY COUNCIL 
 
Adroddiad i'r: Pwyllgor Trosolwg a Chraffu Cymunedau Iachach 
 
Dyddiad y cyfarfod: 22 Tachwedd 2023 
 
Teitl: Cynllun Gwasanaeth Bwyd a Bwyd Anifeiliaid 2023-2024 
 
Diben yr adroddiad: Hysbysu'r Pwyllgor Craffu o'r Cynllun Gwasanaeth 
Bwyd a Bwyd Anifeiliaid a rhoi gwybod am yr heriau nawr ac yn y dyfodol o ran 
darparu'r gwasanaeth statudol hwn. 
 
Rheswm y mae'r Pwyllgor Craffu wedi gofyn am y wybodaeth: Amh 
 
 
Rhagymadrodd 
 
Mae'r rheolaethau rheoleiddiol ar gyfer bwyd a bwyd anifeiliaid yn hanfodol ar gyfer 
sicrhau diogelwch bwyd a dilysrwydd y gadwyn fwyd o'r fferm i'r fforc. 
 
Mae'n bwysig bod rheolaethau rheoleiddiol yn cael eu cymhwyso'n gyson ar draws y 
DU gyfan er mwyn sicrhau nad oes unrhyw fethiant mewn safonau yn y gadwyn fwyd 
a allai effeithio ar ddilysrwydd a hyder defnyddwyr yn y bwyd y maent yn ei fwyta. Mae 
dilysrwydd y gadwyn fwyd anifeiliaid yn hanfodol nid yn unig i les anifeiliaid, ond hefyd 
er mwyn osgoi unrhyw weddillion niweidiol mewn bwyd anifeiliaid a allai effeithio ar 
unrhyw anifail sy'n mynd i mewn i'r gadwyn fwyd ddynol. 
 
Mae'r Asiantaeth Safonau Bwyd (ASB) yn cyhoeddi Codau Ymarfer sy'n rheoleiddio 
sut mae Awdurdodau Lleol yn darparu eu gwasanaethau bwyd a bwyd anifeiliaid. 
Mae'r rhain yn ei gwneud yn ofynnol i bob Awdurdod Lleol gael digon o adnoddau i 
archwilio busnesau bwyd a bwyd anifeiliaid yn rheolaidd yn ôl y risg i iechyd a achosir 
ganddynt. 
 
Mae'n ofynnol i'r Awdurdod gynhyrchu Cynllun Gwasanaeth i ddangos sut y caiff y 
gofynion bwyd a bwyd anifeiliaid eu cyflawni a sut y darperir adnoddau digonol bob 
blwyddyn. Mae hyn yn cynnwys gofyniad i'r Cynllun Gwasanaeth fynd trwy'r broses 
ddemocrataidd. 
 
Diogelwch/Safonau Bwyd – Y Sefyllfa Bresennol 
 
Effeithiwyd yn ddifrifol ar y rhaglen o gynnal yr arolygiadau bwyd gan gyfyngiadau'r 
pandemig. Cyhoeddodd yr ASB "Gynlluniau Adfer" oedd yn ceisio sicrhau bod 
Awdurdodau Lleol yn cynnal lefel ofynnol o ymatebion yn seiliedig ar risg yng nghamau 
diweddarach y pandemig. Yna cyhoeddodd gyfarwyddiadau a cherrig milltir yr oedd 
yn ofynnol i Awdurdodau Lleol eu cyflawni er mwyn adfer yn llawn yn y pen draw raglen 
gyfan o arolygiadau ar ôl cyfyngiadau'r pandemig. Y sefyllfa yng Ngheredigion yw bod 
yr holl gerrig milltir wedi'u cyflawni erbyn diwedd Chwarter 1 2023, sy'n llwyddiant 
mawr. Mae nifer o Awdurdodau yng Nghymru yn dal mewn cyflwr o "adferiad". 

Mae'r Cynllun Gwasanaeth amgaeedig yn rhoi amlinelliad o'r gofynion arolygu bwyd a 
bwyd anifeiliaid ar gyfer 2023/2024. Mae'r flwyddyn hon yn cynrychioli newid 
sylweddol i arolygiadau "deuol", lle mae hylendid bwyd a safonau bwyd yn cael eu 
cyfuno mewn un arolygiad. Mae Swyddogion Diogelu'r Cyhoedd wedi ymgymryd â 
hyfforddiant ac asesiad sylweddol i fod yn gymwys i gynnal yr arolygiadau deuol hyn 
yn unol â safonau Codau Ymarfer yr ASB. 
 
Canlyniad dymunol arolygiadau deuol yw ei fod yn lleihau'r baich arolygu ar fusnesau 
bwyd ac yn cynyddu effeithlonrwydd i'r Awdurdod o ran osgoi dau ymweliad ar wahân. 
 
Er mwyn delio â'r ôl-groniad sylweddol o fusnesau bwyd newydd yn benodol, mae'r 
gwasanaeth wedi comisiynu cymorth allanol. Mae hwn wedi cael ei ddyrannu i dalu 
contractwr bwyd i gynnal arolygiadau deuol o fusnesau bwyd. 
 
Mae adolygiad o adnoddau yn y Cynllun Gwasanaeth wedi canfod, gyda'r cyllid 
ychwanegol, y dylai'r gwasanaeth fod ag adnoddau digonol i gyflawni'r rhaglen bwyd 
a bwyd anifeiliaid y flwyddyn hon. Fodd bynnag, mae hyn yn dibynnu ar allu 
Swyddogion Diogelu'r Cyhoedd i gyflawni eu dyraniad arolygu. Gallai galwadau eraill 
ar y gwasanaeth a salwch ac ati effeithio ar eu gallu i gwblhau'r rhaglen. Mae'n ofynnol 
i'r swyddogion hyn weithio ar draws maes cyfan Diogelu'r Cyhoedd, felly gallai unrhyw 
flaenoriaethau iechyd y cyhoedd sy'n gwrthdaro gael effaith andwyol. 
 
Mae cyflawni cerrig milltir Cynllun Adfer yr ASB wedi creu canlyniad anfwriadol sy'n 
golygu bod cyfran fawr o'r rhaglen arolygu bwyd risg uchel i'w disgwyl yn 2024-2025. 
Mae'r rhain yn safleoedd "Categori C" sy'n cael eu harolygu bob 18 mis, ac fel arfer 
maent yn trin ac yn prosesu bwyd risg uchel sy'n golygu eu bod yn cael eu dosbarthu 
fel rhai "risg uchel". 
 
Fel cymhariaeth, y flwyddyn hon disgwylir i 168 o safleoedd Categori C gael arolygiad 
deuol. Mae'r nifer hwn o arolygiadau Categori C yn cynyddu i 290 o safleoedd y 
disgwylir iddynt gael eu harolygu yn 2024-2025. Mae hyn yn gynnydd sylweddol ac 
efallai y bydd angen i'r gwasanaeth geisio cyllid ychwanegol i dalu contractwyr yn y 
flwyddyn ariannol nesaf er mwyn bodloni'r rhwymedigaethau hyn. 
 
Bwyd Anifeiliaid 

Yn 2009 a 2011 archwiliodd y Swyddfa Bwyd a Milfeddygaeth (FVO) y modd y 
gweithredir Rheolaethau Swyddogol Bwyd Anifeiliaid yn y DU ac mewn ymateb i 
ganfyddiadau'r archwiliad cynhaliodd yr Asiantaeth Safonau Bwyd (ASB) ei 
hadolygiad ei hun ar draws y DU o reolaethau swyddogol bwyd anifeiliaid gan nodi 
ffyrdd o wella'r broses o ddarparu rhaglen effeithiol, effeithlon a chymesur o reolaethau 
bwyd anifeiliaid swyddogol sy'n seiliedig ar risg trwy weithio'n agosach ag Awdurdodau 
Lleol a rhanddeiliaid perthnasol. 

Yn seiliedig ar yr adolygiad hwnnw a'r model arolygu bwyd anifeiliaid newydd a 
gynigiwyd gan yr ASB, cytunodd Gweinidogion Cymru i dynnu swm o arian cylchol o'r 
Grant Cynnal Refeniw yn rheolaidd o 1 Ebrill 2015. Mewn ymateb, cytunodd 
Cyfarwyddwyr Diogelu'r Cyhoedd Cymru (CDCC) y byddai Awdurdodau Lleol yn 
cydweithredu ac yn gweithio'n rhanbarthol yng Nghymru i gyflawni rheolaethau 
swyddogol bwyd anifeiliaid. Sefydlwyd chwe rhanbarth, pob un â Swyddog Bwyd 
Anifeiliaid Arweiniol Rhanbarthol sy'n gyfrifol am oruchwylio'r gwaith yn eu rhanbarth. 

Mae CDCC wedi dirprwyo'r gwaith o lywodraethu hyn i Safonau Masnach Cymru, ac 
mae pob Awdurdod Lleol yn gyfrifol am reoli'r gwaith o gyflawni rheolaethau swyddogol 
bwyd anifeiliaid o ddydd i ddydd. 

Ers 2015, mae'r Gwasanaeth yn llofnodi Memorandwm Cyd-ddealltwriaeth bob 
blwyddyn rhwng yr ASB a thri awdurdod bwyd anifeiliaid cyfagos, sef Powys, Sir 
Benfro a Sir Gaerfyrddin i ddarparu rhaglen arolygu bwyd anifeiliaid ranbarthol 
flynyddol. 

Mae'r cyllid ar gyfer y rhaglen flynyddol yn cynnwys taliadau chwarterol gan yr ASB i 
ariannu'r gwaith rhanbarthol o orfodi rheolaethau bwyd anifeiliaid, ar ôl derbyn 
ffurflenni chwarterol ac anfonebau am y gwaith a wnaed, a chyllid swyddogion 
arweiniol Awdurdodau Lleol i dalu costau gweinyddol y rôl hon. 

Sefydlwyd grŵp llywodraethu gan Lywodraeth Cymru i oruchwylio'r gwaith o gyflawni 
rheolaethau swyddogol ar fwyd anifeiliaid yng Nghymru, gan gynnwys cadw at 
delerau'r Memorandwm Cyd-ddealltwriaeth. Mae'r grŵp llywodraethu yn cynnwys 
cynrychiolydd o CDCC, Safonau Masnach Cymru, Cymdeithas Llywodraeth Leol 
Cymru a'r ASB. 

Ers 2015, mae Ceredigion wedi cyrraedd ei tharged arolygu rhanbarthol blynyddol yn 
gyson ac wedi cael cyllid rhanbarthol. Yr unig dro y mae'r Awdurdod erioed wedi methu 
â chyrraedd ei darged arolygu rhanbarthol blynyddol oedd yn ystod pandemig Covid 
pan fu'n rhaid rhoi'r gorau i'r arolygiadau. 

 
Llesiant Cenedlaethau'r Dyfodol: 
Oes Asesiad Effaith Integredig wedi'i gwblhau? Os na, esboniwch pam. Naddo 
– nid oes goblygiadau polisi neu gyflwyno mentrau newydd. Mae gorfodi cyfraith bwyd 
a bwyd anifeiliaid yn ddyletswydd statudol ar yr Awdurdod. Mae Cynllun Gwasanaeth 
Bwyd a Bwyd Anifeiliaid yn ofynnol yn ôl y gyfraith ac yn amlinellu sut mae'r 
Gwasanaeth yn bwriadu cyflawni a darparu adnoddau ar gyfer rheolaethau bwyd a 
bwyd anifeiliaid swyddogol yn ei ardal a rhoi sylw i unrhyw anghysondeb o ran 
gwireddu canlyniadau'r cynllun gwasanaeth blaenorol. 
 
Crynodeb o'r Asesiad Effaith Integredig: 
Hirdymor: Amherthnasol 
Cydweithio: Amherthnasol 
Cynnwys: Amherthnasol 
Atal: Amherthnasol 
Integreiddio: Amherthnasol 
 
Argymhelliad / Argymhellion: 
Mae'r aelodau'n derbyn yr adroddiad hwn ac yn argymell i'r Cabinet bod Cynllun 
Gwasanaeth Bwyd a Bwyd Anifeiliaid 2023-24 yn cael ei gymeradwyo. 

Rhesymau dros yr argymhelliad: 
Mae Cod Ymarfer Cyfraith Bwyd (Cymru) (2021) statudol a Chod Ymarfer Cyfraith 
Bwyd Anifeiliaid (Cymru) (2014) statudol yn ei gwneud yn ofynnol i Awdurdodau Lleol 
lunio a chyhoeddi cynllun gwasanaeth sy'n dangos sut y bydd yr Awdurdod yn gweithio 
i ddarparu ei wasanaeth bwyd a bwyd anifeiliaid. 

Enw Cyswllt: Carwen Evans 
Swydd: Rheolwr Corfforaethol (Diogelu'r Cyhoedd) 
Dyddiad yr Adroddiad: 23/10/2023 
 
Atodiad 1 – Cynllun Gwasanaeth Bwyd a Bwyd Anifeiliaid 2023-24 
 

Food Service Plan 
2023-24 Final 23 - 24 



 
 
 
 
 

Cynllun Gwasanaeth Bwyd a Bwyd 
Anifeiliaid 
2023-24 

 
 

Wedi'i lunio yn unol â  
Chytundeb Fframwaith (Ebrill 2010) 

yr Asiantaeth Safonau Bwyd 
  



ADRAN 1: NODAU AC AMCANION Y GWASANAETH 
 
 
Rhagymadrodd 
 
Mae llywodraeth ganolog yn ei wneud yn ofynnol i Awdurdodau Lleol gydymffurfio â 
deddfwriaeth berthnasol, Codau Ymarfer, Canllawiau ar Flaenoriaethau Gorfodi a 
dogfen Fframwaith er mwyn cynhyrchu cynllun gwasanaeth blynyddol ar gyfer gorfodi 
cyfraith bwyd. 
 
Mae Cyngor Sir Ceredigion yn cynnal yr ystod arferol o weithgareddau diogelwch 
bwyd a safonau bwyd yn sir Ceredigion. 
 
1.1 Nodau ac Amcanion y Gwasanaeth Bwyd a Bwyd Anifeiliaid 
 
Mae gan Awdurdodau Lleol ddyletswydd statudol i orfodi cyfraith bwyd a bwyd 
anifeiliaid fel rhan o "Reolaethau Swyddogol" cenedlaethol y DU a oruchwylir ac a 
archwilir gan yr Asiantaeth Safonau Bwyd (ASB). Rhaid i Awdurdodau Lleol gynhyrchu 
cynllun sy'n amlinellu sut y bydd yn gweithredu'r swyddogaethau hyn. Mae'r ddogfen 
hon yn cyflawni'r ddyletswydd honno ar gyfer Cyngor Sir Ceredigion ac mae wedi cael 
ei hysgrifennu yn unol â Chytundeb Fframwaith yr Asiantaeth Safonau Bwyd, sy'n 
seiliedig ar Godau Ymarfer statudol. 
 
Nod yr Awdurdod hwn yw sicrhau bod iechyd y cyhoedd yn cael ei ddiogelu trwy orfodi 
mewn modd effeithlon ac effeithiol unrhyw gyfreithiau diogelwch bwyd a bwyd 
anifeiliaid y mae Cyngor Sir Ceredigion yn gyfrifol am eu gorfodi. 
 
Wrth gynhyrchu'r cynllun hwn, mae Cyngor Sir Ceredigion wedi cynnwys amrywiaeth 
o strategaethau, gweithgareddau ac ymyriadau i gyflawni ei ddyletswyddau statudol a 
chefnogi'r gwaith o wireddu amcanion strategol ehangach y Cyngor a'r Blaenoriaethau 
Gorfodi Cenedlaethol perthnasol. Ceisiwn gydbwyso rhaglen arolygu ragweithiol sy'n 
seiliedig ar risg (a, lle bo angen, camau gorfodi cymesur) â chyngor a chymorth wedi'u 
teilwra i fusnesau lleol i'w helpu i gydymffurfio. Rydym yn ategu hyn trwy ddarparu 
gwybodaeth i'r cyhoedd i'w galluogi i wneud dewisiadau gwybodus am y bwyd y maent 
yn ei fwyta. 
 
Yn allweddol i'r ffordd rydym yn darparu'r gwasanaeth hwn mae pum egwyddor 
rheoleiddio da: 

• targedu (dull seiliedig ar risg) 
• cymesuredd (megis ymyrryd dim ond lle bo angen) 
• atebolrwydd (egluro a chyfiawnhau lefelau gwasanaeth a phenderfyniadau i'r 

cyhoedd ac i randdeiliaid) 
• cysondeb (cymhwyso rheoliadau yn gyson i bob parti); 
• tryloywder (bod yn agored ac yn ystyriol o'r defnyddiwr). 

 
Cysylltiadau ag amcanion a chynlluniau llesiant corfforaethol 
 
Gweledigaeth Gorfforaethol Cyngor Sir Ceredigion, fel y'i disgrifir yn y Strategaeth 
Gorfforaethol ar gyfer 2022-2027 yw, "darparu gwasanaethau cyhoeddus dwyieithog 



cynaliadwy sy'n rhoi gwerth am arian er mwyn cynnal economi gryf, amgylchedd iach 
a hyrwyddo llesiant ein pobl a'n cymunedau". 
 
Mae'r Cyngor wedi cydnabod pedwar Amcan Llesiant Corfforaethol allweddol a fydd 
yn cynnig modd darparu gwasanaethau a fydd yn gwella llesiant cymdeithasol, 
economaidd, amgylcheddol a diwylliannol dinasyddion Ceredigion, sef: 
 

• Blaenoriaeth Gorfforaethol 1: Hybu'r Economi, Cefnogi Busnesau a Galluogi 
Cyflogaeth 

• Blaenoriaeth Gorfforaethol 2: Creu Cymunedau Gofalgar ac Iach 
• Blaenoriaeth Gorfforaethol 3: Darparu'r Dechrau Gorau mewn Bywyd a 

Galluogi Pobl o Bob Oed i Ddysgu 
• Blaenoriaeth Gorfforaethol 4: Creu Cymunedau Cynaliadwy a Gwyrdd sydd 

wedi'u Cysylltu'n Dda â'i Gilydd 
 
 
Mae copi o Strategaeth Gorfforaethol Cyngor Sir Ceredigion ar gael yn: 
https://www.ceredigion.gov.uk/media/12183/corporate-strategy-2022-2027.pdf ac 
mae crynodeb o'r Strategaeth Gorfforaethol ar gael yn: https: 
//www.ceredigion.gov.uk/media/12294/crynodeb-strategaeth-corfforaethol-2022-
2027.pdf 
 
Nodau llesiant cenedlaethol 
 
Mae'r Asesiad Llesiant Lleol hefyd wedi dylanwadu ar y Strategaeth Gorfforaethol hon 
a datblygu'r pedair Blaenoriaeth y bydd y Cyngor yn canolbwyntio arnynt dros y 5 
mlynedd nesaf. Mae Deddf Llesiant Cenedlaethau'r Dyfodol 2015 yn nodi saith nod 
llesiant cenedlaethol y disgwylir i gyrff cyhoeddus, gan gynnwys awdurdodau lleol, 
wneud y cyfraniad mwyaf posibl atynt: 
 

• Cymru lewyrchus 
• Cymru gydnerth 
• Cymru iachach 
• Cymru fwy cyfartal 
• Cymru o gymunedau cydlynus 
• Cymru â diwylliant bywiog lle mae'r Gymraeg yn ffynnu 
• Cymru sy'n gyfrifol ar lefel fyd-eang 

 
Mae'r nodau hyn yn darparu fframwaith ar gyfer canolbwyntio gwaith ar ganlyniadau 
a chyflawni er llesiant hirdymor Cymru. Mae'r gweithgareddau a gyflawnir gan ein 
gwasanaeth bwyd a bwyd anifeiliaid, y canlyniadau a'r blaenoriaethau strategol yn 
rhyng-gysylltiedig ac yn cyfrannu'n sylweddol at nodau llesiant yr Awdurdod. 
 
 
1.3 Cysylltiadau â Blaenoriaethau Gorfodi Cenedlaethol Cymru 
 
Yn genedlaethol, mae'r Gwasanaeth hefyd yn cyfrannu at Flaenoriaethau Gorfodi 
Cenedlaethol Cymru a baratowyd gan Swyddog Gwell Rheoleiddio Lleol Llywodraeth 
Cymru: 

https://www.ceredigion.gov.uk/media/12183/corporate-strategy-2022-2027.pdf
https://www.ceredigion.gov.uk/media/12294/corporate-strategy-summary-2022-2027.pdf
https://www.ceredigion.gov.uk/media/12294/corporate-strategy-summary-2022-2027.pdf
https://www.ceredigion.gov.uk/media/12294/corporate-strategy-summary-2022-2027.pdf


 
1. Gwarchod unigolion rhag niwed a hybu gwella iechyd; 
2. Sicrhau diogelwch ac ansawdd y gadwyn fwyd i leihau risg i iechyd pobl ac 

anifeiliaid; 
3. Hyrwyddo amgylchedd masnachu teg a chyfiawn i bobl a busnesau; 
4. Gwella'r amgylchedd lleol er mwyn cael dylanwad da ar ansawdd bywyd a 

hyrwyddo cynaliadwyedd. 
 
Mae Tîm Diogelu'r Cyhoedd yn gwneud cyfraniad uniongyrchol at yr amcanion llesiant 
corfforaethol a'r blaenoriaethau gorfodi cenedlaethol fel a ganlyn: - 
 

• Hyrwyddo safonau uchel o hylendid mewn busnesau bwyd a bwyd anifeiliaid. 
• Sicrhau bod yr holl fwyd a diod sydd ar werth yn ddiogel i bobl eu bwyta. 
• Sicrhau bod yr holl fwyd a diod sydd ar werth yn bodloni safonau 

cyfansoddiadol ac ansawdd. 
• Lleihau nifer yr achosion o wenwyn bwyd a salwch a gludir gan fwyd yng 

Ngheredigion. 
• Annog mabwysiadu arferion da ym mhob cam o'r gadwyn cynhyrchu bwyd. 
• Gweithio gydag asiantaethau partner i ddileu twyll bwyd a bwyd anifeiliaid. 
• Atal defnyddio sylweddau gwaharddedig neu roi cynhwysion amhriodol yn eu 

lle mewn cynhyrchion bwyd a bwyd anifeiliaid. 
• Sicrhau bod pob busnes bwyd a bwyd anifeiliaid yn cydymffurfio â gofynion 

statudol perthnasol. 
• Darparu arweiniad a chyngor i fusnesau bwyd a bwyd anifeiliaid posibl a rhai 

sydd eisoes yn bodoli. 
• Sicrhau bod pob busnes bwyd a bwyd anifeiliaid yn gweithredu gan fanteisio ar 

drefniadau trwyddedu, cymeradwyo a chaniatâd perthnasol. 
• Datblygu trefniadau cydweithio i leihau'r risgiau i iechyd sy'n gysylltiedig â 

bwyta bwyd a diod halogedig, o ansawdd gwael neu anniogel. 
 
I gyflawni'r nod hwn, mae'r gwasanaethau hyn yn: 
 

• Arolygu pob safle a busnes bwyd yn unol â'r rhaglenni asesu risg ac ail-arolygu 
mabwysiedig; 

• Gweithredu rhaglen arolygu seiliedig ar risg ar gyfer sefydliadau bwyd 
anifeiliaid; 

• Cymryd rhan yn y Cynllun Sgorio Hylendid Bwyd (CSHB) cenedlaethol er mwyn 
i aelodau'r cyhoedd allu gwneud dewisiadau gwybodus ynghylch ble i fwyta neu 
brynu bwyd; 

• Cymryd camau gorfodi priodol, gan ystyried y Cod Ymarfer Statudol a 
Chanllawiau a ddarparwyd gan Gynulliad Cenedlaethol Cymru i sicrhau 
cydymffurfiaeth â'r gofynion cyfreithiol perthnasol; 

• Paratoi a gweithredu rhaglenni samplu ar gyfer bwyd sy'n cael ei gynhyrchu, ei 
storio, ei ddosbarthu, ei drin neu ei fwyta yn y sir gan ystyried y Cod Ymarfer 
Statudol; 

• Gwella ymwybyddiaeth y cyhoedd a sectorau gwahanol y diwydiant bwyd sy'n 
gweithredu yn y sir, o faterion yn ymwneud â bwyd trwy addysg a 
chyhoeddusrwydd; 



• Ceisio cyflawni'n effeithiol ddyletswyddau, swyddogaethau a chyfrifoldebau 
statudol y Cyngor mewn perthynas â gorfodi deddfwriaeth hylendid diogelwch 
bwyd a bwyd anifeiliaid; 

• Ceisio cyflawni dyletswyddau, swyddogaethau a chyfrifoldebau statudol y 
Cyngor yn effeithiol mewn perthynas â rheoli lledaeniad clefydau 
trosglwyddadwy a gwenwyn bwyd. 

 
Ym mis Mawrth 2022, cyhoeddodd yr ASB y Blaenoriaethau Gorfodi Cenedlaethol 
canlynol ar gyfer gwasanaethau gorfodi bwyd anifeiliaid, y bydd swyddogion yn rhoi 
sylw iddynt: 

• Gwirio bod systemau rheoli diogelwch bwyd anifeiliaid yn cael eu gweithredu 
a'u cynnal a chadw'n effeithiol 

• Gwirio bod systemau rheoli diogelwch bwyd anifeiliaid mewn busnesau sy'n 
cyflenwi cyn-fwydydd neu gyd-gynhyrchion yn cael eu gweithredu a'u cynnal a 
chadw'n effeithiol 

• Monitro bwyd anifeiliaid ar ffermydd yn effeithiol 
o Archwilio cyn-fwydydd/cyd-gynhyrchion sy'n cael eu defnyddio fel bwyd 

anifeiliaid ar ffermydd 
o Gofynion cadw cofnodion ar y fferm a gweithdrefnau wedi'u dogfennu 

• Monitro trefniadau storio effeithiol mewn safleoedd bwyd anifeiliaid 
• Gwirio cywirdeb labelu bwyd anifeiliaid 
• Monitro llwythi bwyd anifeiliaid o wledydd y tu allan i'r UE mewn mannau 

cyrraedd yn effeithiol 
 
  



ADRAN 2: CEFNDIR 
 
 
2.1 Proffil yr Awdurdod Lleol 
 
Ffurfiwyd Cyngor Sir Ceredigion yn Ebrill 1996 yn dilyn Ad-drefnu Llywodraeth Leol. 
 

Poblogaeth 71,468  
Ardal 1795 km2 (179500 hectar) 
Poblogaeth (18+) 60,028 (84.0%) 
Poblogaeth (60+ oed) 23,525 (32.9%) 
Poblogaeth (65-74 oed) 9,942 (13.9%) 
Poblogaeth (75+ oed) 8,443 (11.8%) 

 Ffynhonnell: Y Swyddfa Ystadegau Gwladol 2021 
 
Ceredigion yw un o siroedd mwyaf gwledig Cymru. Er mai amaethyddiaeth yw prif 
ddiwydiant yr ardal yn draddodiadol, mae effeithiau'r dirywiad mewn ffermio a'r pwysau 
cyffredinol sy'n wynebu'r sector hwn wedi cael canlyniadau difrifol i'r economi leol. Yn 
ddiweddar, mae pwysigrwydd yr ardal fel cyrchfan i dwristiaid wedi cynyddu gyda 
niferoedd mawr o ymwelwyr yn mwynhau'r atyniadau niferus ac amrywiol sydd ar gael. 
Mae'r arfordir hardd, cefn gwlad godidog a lletygarwch rhagorol yn denu pobl yn ôl i'r 
ardal. 
 
2.2 Strwythur Sefydliadol 
 
Mae Cyngor Sir Ceredigion yn gyfrifol am sicrhau bod ei fusnes yn cael ei gynnal yn 
unol â'r gyfraith a safonau priodol, a bod arian cyhoeddus yn cael ei ddiogelu ac yn 
cael ei gyfrif amdano'n briodol, a'i ddefnyddio'n ddarbodus, yn effeithlon ac yn 
effeithiol. 
 
Wrth gyflawni'r cyfrifoldeb cyffredinol hwn, mae'r Awdurdod yn gyfrifol am roi trefniadau 
priodol yn eu lle ar gyfer llywodraethu ei faterion, hwyluso arfer ei swyddogaethau yn 
effeithiol, sy'n cynnwys y trefniadau ar gyfer rheoli risg. 
 
Mae'r Awdurdod wedi cymeradwyo cyfansoddiad sy'n nodi sut mae'r Cyngor yn 
gweithredu, sut y gwneir penderfyniadau, a'r gweithdrefnau a ddilynir er mwyn sicrhau 
eu bod yn effeithlon, yn dryloyw ac yn atebol i bobl leol. Mae copi o Gyfansoddiad y 
Cyngor ar gael yn: https://www.ceredigion.gov.uk/eich-cyngor/ynglyn-
cyngor/cyfansoddiad-y-cyngor/ 
 
Mae Rhan 3.5 o'r Cyfansoddiad ("Cynllun Dirprwyo i Swyddogion") o Gyfansoddiad y 
Cyngor, a gymeradwywyd ar 22 Mawrth 2018, yn nodi'r cynllun dirprwyo i swyddogion. 
Mae'r cynllun hwn yn dirprwyo rhai o swyddogaethau'r Cyngor a'r Cabinet i 
swyddogion. 
 
Cytunodd Cyngor Sir Ceredigion, yn ei gyfarfod ar 9 Ionawr 2002, i ffurfio Strwythur 
Cabinet fel rhan o'i broses moderneiddio'r llywodraeth. Roedd y cynnig mewn ymateb 
i Ddeddf Llywodraeth Leol 2000 a oedd yn amlinellu'r ffordd y bydd Cynghorau yn 
newid eu strwythurau pwyllgor traddodiadol. 

https://www.ceredigion.gov.uk/eich-cyngor/ynglyn-cyngor/cyfansoddiad-y-cyngor/
https://www.ceredigion.gov.uk/eich-cyngor/ynglyn-cyngor/cyfansoddiad-y-cyngor/


 
Yr Aelod Cabinet sy'n gyfrifol am Bortffolio Diogelu'r Cyhoedd ar hyn o bryd yw'r 
Cynghorydd Matthew Vaux. 
 
Mae Strwythur Rheoli'r Cyngor i'w weld yn Atodiad 1. 
 
Mae'r Swyddog Arweiniol Corfforaethol ar gyfer Polisi, Perfformiad a Diogelu'r 
Cyhoedd (Alun Williams) yn gyfrifol am reoli ac arwain gwasanaethau Diogelu'r 
Cyhoedd, sy'n cynnwys y gwasanaeth bwyd a bwyd anifeiliaid. 
 
Mae gorfodi cyfraith bwyd yn swyddogaeth a rennir ac fe'i cyflawnir gan swyddogion y 
timau Iechyd yr Amgylchedd a Safonau Masnach, a gydnabyddir ar y cyd o fewn yr 
Awdurdod fel "Diogelu'r Cyhoedd". Mae'r ddau wasanaeth yn gweithio ar y cyd ac yn 
ceisio sicrhau bod yr holl fwyd a diod y bwriedir iddo gael ei fwyta gan bobl sy'n cael 
ei gynhyrchu, ei baratoi, ei storio, ei ddosbarthu, ei drin neu ei fwyta yn y sir heb risg i 
iechyd a diogelwch y defnyddiwr ac yn cydymffurfio â safonau ansawdd 
cydnabyddedig. 
 
Rheolwr Corfforaethol Diogelu'r Cyhoedd (Carwen Evans) sy'n rheoli'r gwasanaeth 
bwyd a bwyd anifeiliaid yn weithredol (sy'n cynnwys Hylendid Bwyd, Safonau Bwyd, 
Bwyd Anifeiliaid a Rheoli Clefydau Trosglwyddadwy). Mae'r Rheolwr Corfforaethol 
hefyd yn gyfrifol am reoli Iechyd a Diogelwch, Iechyd Anifeiliaid, Diogelu'r Amgylchedd, 
Safonau Masnach, Trwyddedu a Wardeiniaid Cymunedol ym maes Diogelu'r 
Cyhoedd. 
 
Mae'r swyddogion sy'n darparu'r gwasanaeth bwyd a bwyd anifeiliaid o fewn Cyngor 
Sir Ceredigion wedi'u trefnu fel y nodir yn y diagram strwythur yn Atodiad 2. Ar gyfer 
dadansoddiad manwl o sut mae'r swyddi hyn yn cyfateb o ran swyddi "cyfwerth ag 
amser llawn", cyfeiriwch at yr Adran Adnoddau isod. 
 
2.3 Cwmpas y Gwasanaeth Bwyd a Bwyd Anifeiliaid 
 
Mae gorfodi cyfraith bwyd yn swyddogaeth a rennir ac fe'i cyflawnir gan swyddogion 
Gwasanaeth Diogelu'r Cyhoedd, sef y Timau Iechyd yr Amgylchedd a Safonau 
Masnach. Mae'r rolau/cyfrifoldebau wedi'u rhannu fel a ganlyn: 
 

• Iechyd yr Amgylchedd – Diogelwch Bwyd, Hylendid, Safonau a Bwyd Anifeiliaid 
• Safonau Masnach – Safonau Bwyd a Bwyd Anifeiliaid 

 
Yn y blynyddoedd diwethaf, mae'r Gwasanaeth wedi canolbwyntio ar gynyddu ei 
adnoddau gorfodi safonau bwyd trwy fuddsoddi mewn hyfforddiant safonau bwyd ar 
gyfer swyddogion cymwys ym maes hylendid a diogelwch yn ogystal â chynnal 
rhaglen datblygu cymheiriaid. Mae'r rhaglen fewnol hon wedi galluogi'r Gwasanaeth i 
ddefnyddio swyddogion cymwys safonau bwyd presennol i ddatblygu, cefnogi a 
mentora i'w trosglwyddo i ymgymryd â gwaith gorfodi safonau bwyd hefyd. O 
ganlyniad, erbyn hyn, gall swyddogion cymwys iechyd yr amgylchedd gynnal 
arolygiadau hylendid a safonau deuol. 
 
Mae gorfodi cyfraith bwyd anifeiliaid yn swyddogaeth a rennir ac fe'i cyflawnir gan 
swyddogion amrywiol Gwasanaeth Diogelu'r Cyhoedd. Mae Swyddogion Gwasanaeth 



Diogelu'r Cyhoedd yn rhannu eu hamser ar draws nifer o ddisgyblaethau Diogelu'r 
Cyhoedd, gan gynnwys Safonau Masnach, Iechyd Anifeiliaid a Hylendid Bwyd. 
 
Rheolir y Gwasanaeth Bwyd a Bwyd Anifeiliaid gan y Rheolwr Corfforaethol ar gyfer 
Diogelu'r Cyhoedd. Erbyn hyn mae'r Gwasanaeth yn gweithredu ar sail hybrid, sy'n 
golygu bod bron pob aelod o staff yn gweithio o gartref yn hytrach nag yn y swyddfa. 
Fodd bynnag, mae Cyngor Sir Ceredigion wedi cadw swyddfeydd yn y cyfeiriadau 
canlynol: 
 
 

Swyddfa Ardal Aberystwyth 
Canolfan Rheidol 
Rhodfa Padarn 
Llanbadarn Fawr 
Aberystwyth 
Ceredigion 
SY23 3UE 

Neuadd y Sir, 
Stryd y Farchnad, 
Aberaeron, 
Ceredigion 
SA46 0AT 

Swyddfa Ardal Aberteifi 
Stryd Morgan, 
Aberteifi, 
Ceredigion 
SA43 1DF 

 
 
Mae modd cysylltu â swyddogion yn ystod oriau swyddfa arferol rhwng 8.45am a 
5.00pm ddydd Llun i ddydd Iau, 8.45am i 4.30pm ddydd Gwener. Er nad yw'r 
Gwasanaeth Bwyd yn darparu gwasanaeth brys y tu allan i oriau gwaith, bydd 
swyddogion yn ymateb i geisiadau os gallant. Cysylltwch â Swyddog Wrth Gefn mewn 
Argyfwng y Cyngor, ffôn: (Gogledd) 01970 625277 (De) 01239 851604. 
 
Mae cymwyseddau swyddogion sy'n cyflawni gweithgareddau gorfodi yn seiliedig ar 
gymwysterau, hyfforddiant a phrofiad. Caiff y rhain eu hadolygu fel rhan o'r broses 
arfarnu flynyddol fewnol, a phryd bynnag y cyflwynir deddfwriaeth newydd. Mae 
awdurdodi swyddogion yn dilyn y cynllun dirprwyo corfforaethol fel y manylir uchod a'r 
weithdrefn Awdurdodi Swyddogion. 
 
Swyddogion Arweiniol 
 
Mae'r swyddogion sy'n arwain y gwaith o orfodi'r ddeddfwriaeth hon fel a ganlyn: 
Rheolwr Iechyd yr Amgylchedd (Heddwyn Evans) yw'r Swyddog Arweiniol penodedig 
ar gyfer Hylendid a Diogelwch Bwyd ac Anne-Louise Davies, Rheolwr Safonau 
Masnach a Thrwyddedu yw'r Swyddog Arweiniol ar gyfer Safonau Bwyd a'r Swyddog 
Arweiniol ar gyfer Bwyd Anifeiliaid. 
 
Cyflawnir y swyddogaethau canlynol gan y Gwasanaeth Bwyd a Bwyd Anifeiliaid: 
 

• Cofrestru safleoedd bwyd 
• Cymeradwyo safleoedd sy'n dod o dan ddeddfwriaeth cynnyrch penodol. 
• Ymgymryd â rhaglen o ymyriadau hylendid a safonau bwyd ac ailymweliadau. 
• Ymgymryd â rhaglen o ymyriadau hylendid bwyd anifeiliaid ac ailymweliadau. 
• Gweithgareddau gorfodi megis hysbysiad ysgrifenedig, hysbysiadau ffurfiol a 

chau, rhybuddion syml ac erlyniadau yn unol â'r Polisi Gorfodi Corfforaethol. 
• Gweithredu'r Cynllun Sgorio Hylendid Bwyd ar gyfer busnesau bwyd. 
• Samplu bwyd a bwyd anifeiliaid (ar gyfer ansawdd microbiolegol, cyfansoddiad, 

dilysrwydd a maeth). 



• Ymchwilio i gwynion ynghylch hylendid safleoedd bwyd, bwyd anaddas neu 
halogedig. 

• Ymchwilio i gwynion ynghylch twyll bwyd/bwyd anifeiliaid, ansawdd, 
cyfansoddiad, dilysrwydd a maeth bwyd/bwyd anifeiliaid. 

• Ymchwilio i achosion a amheuir ac a gadarnhawyd o glefydau trosglwyddadwy 
gan gynnwys gwenwyn bwyd trwy gydgysylltu â'r Ymgynghorydd Rheoli 
Clefydau Trosglwyddadwy. 

• Ymateb i Ddigwyddiadau a Rhybuddion Bwyd/Bwyd Anifeiliaid yr Asiantaeth 
Safonau Bwyd fel y bo'n briodol. 

• Archwilio ac ymateb i geisiadau cynllunio a thrwyddedu mewn perthynas â 
safleoedd bwyd lle bo'n briodol. 

• Ildio bwydydd yn wirfoddol. 
• Darparu ac adolygu systemau a gweithdrefnau yn unol â Chytundeb 

Fframwaith yr ASB. 
• Rheoli bwyd/bwyd anifeiliaid wedi'i fewnforio. 
• Mae gwaith hylendid bwyd mewn prif safleoedd cynhyrchu yn cael ei wneud 

gan swyddogion sy'n cyflawni dyletswyddau hylendid bwyd. 
 
 
Darparu Gwasanaethau Arbenigol 
 
Mae'r dadansoddwyr a'r arolygwyr canlynol wedi cael eu penodi ac wedi cael eu 
hawdurdodi yn unol â gweithdrefnau'r Awdurdod. 
 
Dadansoddwr Cyhoeddus 
(penodwyd hefyd yn Ddadansoddwr 
Amaethyddol) 
 

Public Analyst Scientific Services Ltd 
i54 Business Park 
Valiant Way 
Wolverhampton 
WV9 5GB 
Cyswllt: Michelle Evans 
Ffôn: 01902 627 241 
 

Arolygydd Bwyd 
 

Gwasanaeth Iechyd Cyhoeddus 
Cenedlaethol Cymru 
Ysbyty Cyffredinol Gorllewin Cymru 
Glangwili 
Caerfyrddin 
SA31 2AF 
Cyswllt: Gary Williams 
Ffôn: 01267 237271 
 

 
 
2.4 Galwadau ar y Gwasanaeth Bwyd a Bwyd Anifeiliaid 
 
Mae'r galwadau ar y gwasanaeth bwyd a bwyd anifeiliaid yn amrywio o flwyddyn i 
flwyddyn wrth i safleoedd agor a chau. 
 
Hylendid a Safonau Bwyd 



 
Caiff amlder ymyriadau eu dewis a'u rhaglennu yn ôl y risg y maent yn ei pheri i 
ddiogelwch bwyd a safonau bwyd. Mae dadansoddiad o broffiliau sefydliadau sydd 
wedi'u lleoli yng Ngheredigion i'w gweld isod. 
 
Roedd nifer y safleoedd bwyd 1ym mhob categori fel a ganlyn: 
 
Math o Safle Nifer y Safleoedd 
Safle gofalu 86 
Dosbarthwyr/cludwyr 17 
Gwesty/gwesty bach 82 
Mewnforwyr/allforwyr 1 
Cynhyrchwyr a phacwyr 121 
Uned fwyd symudol 46 
Prif gynhyrchwyr  20 
Tafarn/clwb 86 
Bwyty/caffi/ffreutur 252 
Bwytai ac arlwywyr – eraill 139 
Manwerthwr – arall 59 
Ysgol/coleg 59 
Manwerthwr bach 165 
Archfarchnad/Archfarchnad fawr 13 
Tecawê 64 
Cyfanswm 1210 

 
Mae nifer y safleoedd a gymeradwywyd o dan Reoliad Rhif EC853/2004 fel a ganlyn: 
 
Cynnyrch llaeth 14 
Cynhyrchion pysgodfeydd 3 
Cig 1 
Arall 1 
CYFANSWM 19 

 
Mae 1210 o fusnesau bwyd cofrestredig yng Ngheredigion. Mae darpariaethau ar 
gyfer cofrestru wedi'u cynnwys yn Rheoliadau Hylendid Bwyd (Cymru) 2006 a ddaeth 
i rym ar 11/1/2006. Mae'r Rheoliadau hyn yn darparu bod yn rhaid i'r rhan fwyaf o 
fusnesau bwyd (ac eithrio'r rhai a gwmpesir gan EC853/2004) gydymffurfio â gofynion 
y darpariaethau cymunedol yn EC852/2004. 
 
Mae amrywiaeth eang o fusnesau gweithgynhyrchu bwyd yn gweithredu o fewn y sir 
ac yn cynhyrchu cynhyrchion risg uchel. Mae'r rhain yn amrywio o fusnesau cynhyrchu 
caws bach teuluol i gwmnïau rhyngwladol sy'n cynhyrchu niferoedd mawr o 
gynhyrchion i'w dosbarthu'n genedlaethol ac yn rhyngwladol. Mae timau Diogelu'r 
Cyhoedd wedi meithrin cysylltiadau da gyda chyrff masnach, Awdurdodau Lleol eraill 
a sefydliadau arbenigol, e.e. Cymdeithas y Gwneuthurwyr Caws Arbenigol, i sicrhau 
bod digon o arbenigedd priodol er mwyn gallu arolygu'n gymwys unrhyw brosesau 
arbenigol. 

 
1Ar 31/08/2023 



 
Mae rhai o'r busnesau hyn yn allforio cynhyrchion yn fyd-eang, tu allan i'r UE rhaid 
cael Tystysgrifau Allforio penodol i hwyluso gwerthu'r cynhyrchion hyn i'r gwledydd 
hyn. Mae'r Adran wedi'i hawdurdodi i ddosbarthu'r Tystysgrifau Allforio hyn. 
 
Hylendid Bwyd 
 
Mae'r Gwasanaeth yn gyfrifol am orfodi deddfwriaeth bwyd anifeiliaid sy'n rheoli 
ansawdd, diogelwch, hylendid, labelu a'r gallu i olrhain bwyd anifeiliaid trwy'r gadwyn 
fwyd, gan gynnwys mewnforio, gweithgynhyrchu a phrif gynhyrchu (bwydo da byw a 
ffermir a thyfu cnydau). Mae'r rheolaethau hyn yn helpu i sicrhau diogelwch y gadwyn 
bwyd anifeiliaid a'r gadwyn fwyd. Yn hanesyddol, mae'r rhan fwyaf o achosion mawr 
o glefydau anifeiliaid fel BSE a Chlwy'r Traed a'r Genau wedi'u cysylltu â bwyd 
anifeiliaid. Yn yr un modd, mae digwyddiadau bwyd mawr fel deuocsinau mewn porc 
wedi'u cysylltu â bwyd anifeiliaid halogedig. 
 
O 1 Ebrill 2023, roedd 1380 o fusnesau bwyd anifeiliaid yn destun rheolaethau 
rheoleiddiol yng Ngheredigion. Mae proffil y busnesau hyn wedi'i nodi isod: 
 

Sefydliadau Bwyd Anifeiliaid – 1 Ebrill 2023 
Math o Sefydliad Nifer 
Gwneuthurwr (A01-08 a R01-R04 & R07) 3 
Cynhyrchydd cyd-gynhyrchion (R12) 2 
Cymysgydd symudol (R04) 0 
Mewnforwyr 0 
Storfeydd (R09) 1 
Dosbarthwyr (A01-08, R01-03 & R05) 11 
Cludwyr (R08) 4 
Cymysgydd ar y fferm (R10 ac R11) 69 
Gwneuthurwr bwyd anifeiliaid anwes (R06) 1 
Cyflenwr bwyd dros ben (R07) 11 
Ffermydd da byw (R13) 1,262 
Ffermydd âr (R14) 16 
Cyfanswm 1380 

 
 
2.6 Polisi Rheoleiddio 
 
Mae gorfodi teg ac effeithiol yn hanfodol er mwyn diogelu buddiannau economaidd, 
amgylcheddol a chymdeithasol y cyhoedd a busnesau. Gall penderfyniadau ynghylch 
camau gorfodi, ac yn arbennig y penderfyniad i erlyn, gael goblygiadau difrifol i 
fusnesau bwyd ac unigolion. Bydd Gwasanaeth Diogelu'r Cyhoedd Ceredigion yn 
gorfodi deddfwriaeth bwyd a bwyd anifeiliaid mewn modd cymesur, yn unol ag 
egwyddorion 'Gwell Rheoleiddio' a nodir yng Nghod y Rheoleiddwyr. 
 
Mae Cod y Rheoleiddwyr (a ddaeth i rym yn statudol ar 6 Ebrill 2014 o dan Ddeddf 
Diwygio Deddfwriaethol a Rheoleiddiol 2006) yn darparu fframwaith clir, hyblyg, sy'n 
seiliedig ar egwyddorion ar gyfer sut y dylai rheoleiddwyr ymgysylltu â'r rhai y maent 
yn eu rheoleiddio. Prif ddarpariaethau Cod y Rheoleiddwyr yw: 



 
• Dylai rheoleiddwyr gyflawni eu gweithgareddau mewn ffordd sy'n helpu'r rhai y 

maent yn eu rheoleiddio i gydymffurfio a thyfu. 
• Dylai rheoleiddwyr ddarparu ffyrdd syml a didrafferth o ymgysylltu â'r rhai y 

maent yn eu rheoleiddio a chlywed eu barn. 
• Dylai rheoleiddwyr seilio eu gweithgareddau rheoleiddio ar risg. 
• Dylai rheoleiddwyr rannu gwybodaeth am gydymffurfiaeth a risg. 
• Dylai rheoleiddwyr sicrhau bod gwybodaeth, arweiniad a chyngor clir ar gael i 

helpu'r rhai y maent yn eu rheoleiddio i gyflawni eu cyfrifoldebau i gydymffurfio. 
• Dylai rheoleiddwyr sicrhau bod eu hymagwedd at eu gweithgareddau 

rheoleiddio yn dryloyw. 
 
Mae'r egwyddorion hyn ac ymagwedd y Cyngor at orfodi cyfraith bwyd a bwyd 
anifeiliaid wedi'u hamlinellu ym Mholisi Gorfodi Corfforaethol Cyngor Sir Ceredigion. 
Cymerir pob cam gorfodi gan ystyried y Polisi Gorfodi Corfforaethol. Mabwysiadwyd y 
polisi gan y Cyngor yn 2018 ac mae'n cael ei adolygu ar hyn o bryd. Gofynnir i bartïon 
â diddordeb, megis yr Asiantaeth Safonau Bwyd, roi sylwadau ar y polisi diwygiedig 
yn ystod y broses ymgynghori. Cefnogir y Polisi Gorfodi gan weithdrefnau ffurfiol sy'n 
ymwneud ag arolygu, samplu, ymdrin â chwynion a gorfodi. 
Rhaid rhoi sylw dyladwy hefyd i God Ymarfer Cyfraith Bwyd (Cymru) 2014 a Chod 
Ymarfer Cyfraith Bwyd Anifeiliaid (Cymru) 2014 sy'n ei gwneud yn ofynnol i 
awdurdodau bwyd a bwyd anifeiliaid lleol roi sylw dyladwy i'w cynnwys wrth weithredu 
a gorfodi deddfwriaeth bwyd a bwyd anifeiliaid. 
 
 
 
ADRAN 3: CYFLENWI GWASANAETHAU 
 
 
3.1 Ymyriadau mewn Sefydliadau Bwyd a Bwyd Anifeiliaid 
 
Bwyd 
 
Cynhelir arolygiadau hylendid a safonau bwyd yn unol â'r polisi mabwysiedig sydd 
wedi'i gynnwys yn y System Gwybodaeth a Rheoli Rheoleiddiol (RIAMS) a Chod 
Ymarfer Cyfraith Bwyd (Cymru) 2021. 
 
Bydd y Gwasanaeth yn gwneud y trefniadau angenrheidiol i arolygu, cymeradwyo, 
cofrestru a thrwyddedu safleoedd perthnasol yn unol â'r ddeddfwriaeth berthnasol, y 
Ddeddf Diogelwch Bwyd, y Cod Ymarfer a chanllawiau a gyhoeddir yn ganolog. 
 
Cynhelir asesiadau o gydymffurfiaeth safleoedd a systemau yng Ngheredigion â'r 
safonau a bennwyd yn gyfreithiol. Wrth asesu cydymffurfiaeth, rhoddir ystyriaeth 
ddyladwy i unrhyw Ganllawiau'r Diwydiant ar Arferion Hylendid Da perthnasol a rhoddir 
ystyriaeth i unrhyw ganllawiau perthnasol eraill a gyhoeddir yn ganolog. Cymerir 
camau priodol a chymesur mewn cysylltiad ag unrhyw ddiffyg cydymffurfio a ganfyddir, 
yn unol â'r Polisi Gorfodi Corfforaethol, gan roi sylw dyladwy i amgylchiadau pob 
achos. 
 



Mae pob safle bwyd cofrestredig a chymeradwy yn y sir yn cael sgôr risg yn dilyn 
ymyriad i bennu amlder ymyriadau hylendid bwyd gan ddefnyddio'r meini prawf asesu 
risg a welir yn Atodiad 5 o God Ymarfer Cyfraith Bwyd (Cymru). 
 
Mae'r Awdurdod yn cynnal strategaeth orfodi amgen flynyddol i reoleiddio sefydliadau 
"risg isel", lle nad yw'r peryglon cynhenid a gyflwynir gan y busnes bwyd yn 
arwyddocaol trwy rinwedd eu gweithgareddau masnachu neu nifer y defnyddwyr y 
maent yn eu cyflenwi. 
 
Ymrwymiad arolygu Hylendid Bwyd 

 
Ymrwymiad arolygu Hylendid Bwyd ar gyfer 2023-2024 

Categori Risg Nifer y safleoedd Nifer yr arolygiadau 
Strategaethau 
gorfodaeth eraill 

    
A 8 16*  
B 68 68  
C 168 168  
D 72 72  
E 174 (258)  174 (258) 
CYFANSWM 316 324  

* Yn amodol ar y safle yn cael ei ail-sgorio fel A yn yr ymyriad cyntaf 
 
Yn ystod y flwyddyn, bydd 100% o'r arolygiadau a drefnwyd ar gyfer categorïau risg 
A-D yn cael eu cynnal. Yn ogystal, bydd 100% o'r safleoedd sy'n cael eu sgorio fel 
Categori E yn destun arolwg gorfodi amgen. Gall categorïau risg gael eu newid os 
bydd gweithgareddau trin bwyd yn newid, cwynion defnyddwyr yn cael eu derbyn, 
achosion eraill o ddiffyg cydymffurfio yn cael eu nodi, neu os daw unrhyw reswm arall 
i'r amlwg sy'n effeithio ar sgôr risg y safle. 
 
Cyfanswm nifer yr arolygiadau hylendid bwyd wedi'u rhaglennu o safleoedd risg uchel 
y targedwyd eu cynnal yn ystod 2023/2024 yw 252. 
 
Mae'r Awdurdod hefyd yn cynnal arolygiadau heb eu rhaglennu o fusnesau bwyd nad 
ydynt yn cydymffurfio'n fras er mwyn sicrhau bod achosion o dorri'r gyfraith bwyd a 
nodwyd yn yr ymweliad blaenorol wedi cael sylw mewn modd amserol. Mae gan 
fusnesau bwyd yr hawl hefyd i wneud cais am ailarolygiad Diogelwch Bwyd o dan y 
Cynllun Sgorio Hylendid Bwyd Cenedlaethol. Gan fod natur y ceisiadau hyn yn 
anrhagweladwy, mae'r baich a ragwelir ar y Gwasanaeth ar gyfer 2023-24 wedi'i gyfrifo 
trwy luosi nifer y ceisiadau a dderbyniwyd yn 6 mis cyntaf 2023 â 2, fel y dangosir yn 
y tabl isod: 
 
Ailymweliadau â safleoedd nad ydynt yn cydymffurfio'n 
fras (2023-24) 

80 

Ceisiadau ar gyfer ailarolygiad o dan y CSHB (2023-24) 50 
CYFANSWM 130 

 
Mae swyddogion sy'n cyflawni dyletswyddau statudol hylendid a diogelwch bwyd 
wedi'u hawdurdodi'n briodol yn unol â'u cymwysterau a'u profiad i orfodi darpariaethau 



sy'n ymwneud â diogelwch bwyd, iechyd a diogelwch a rheoli clefydau 
trosglwyddadwy. 
 
Ymyriadau Safonau Bwyd 
 
Cynhelir ymyriadau safonau bwyd i sicrhau bod bwyd yn bodloni gofynion cyfraith 
safonau bwyd, gan gynnwys cyflwyniad, cyfansoddiad, labelu a hysbysebu cywir, er 
mwyn peidio â chamarwain defnyddwyr. 
 
Cynhelir ymyriadau Safonau Bwyd gan swyddogion o dimau Iechyd yr Amgylchedd a 
Safonau Masnach. Bydd pob safle risg uchel (categori A) yn cael arolygiad llawn a 
bydd safleoedd risg canolig yn cael arolygiad llawn lle bo modd. Bydd safleoedd risg 
isel yn destun strategaethau amgen, a all gynnwys arolygiadau masnach, holiaduron 
hunanasesu neu ymweliadau gan swyddogion eraill. 
 
Mae swyddogion sy'n cyflawni dyletswyddau statudol safonau bwyd wedi'u 
hawdurdodi'n briodol yn unol â'u cymwysterau, profiad a chymhwysedd yn unol â 
Chod Ymarfer Cyfraith Bwyd (Cymru) a Chanllawiau Ymarfer Cyfraith Bwyd (Cymru). 
 
Mae'r rhaglen ymyrryd/arolygu a gynlluniwyd ar gyfer safonau bwyd wedi'i sefydlu yn 
yr un modd â'r rhaglen hylendid bwyd. Bob blwyddyn mae amrywiad naturiol yn nifer 
y safleoedd oherwydd bod rhai yn cau a busnesau newydd yn agor. 
 
Mae Tabl A isod yn dangos amlder ymyriadau gofynnol safonau bwyd ar gyfer 
safleoedd bwyd sy'n amrywio o unwaith y flwyddyn i unwaith bob 5 mlynedd a'r cynllun 
ymyrryd ar gyfer 2023/24. 
 
Tabl A 
 
Categori sgôr safle Amlder ymyriad lleiaf  Nifer y safleoedd lle mae 

ymyriad yn ofynnol 
A O leiaf bob 12 mis 10 
B O leiaf bob 24 mis 219 
C Strategaeth orfodi amgen 

neu ymyriad bob 5 
mlynedd 

291 

Heb sgôr* (* ar 1 Ebrill 
2023) 

- 363 

Cyfanswm yr ymyriadau 
safonau bwyd wedi'u 
cynllunio i'w cynnal yn 
2023/24 

  

 
 
Arolygiad cychwynnol o sefydliadau bwyd newydd 
 
Amcangyfrifir bod tua 10-12 o fusnesau newydd yn dechrau masnachu yng 
Ngheredigion bob mis. Rhaid i sefydliadau bwyd newydd sy'n dod at sylw'r Awdurdod 
Bwyd am y tro cyntaf fod yn destun arolygiad cychwynnol o safbwynt hylendid bwyd a 
safonau bwyd o fewn 28 diwrnod i gofrestru gyda'r Awdurdod. Ar gyfer busnesau 



newydd, cynhelir asesiad bwrdd gwaith cychwynnol i ystyried y wybodaeth gofrestru 
ac unrhyw hysbysrwydd i ganfod sgôr risg bosibl y busnes bwyd er mwyn 
blaenoriaethu ymweliadau cychwynnol a thargedu ein hadnoddau yn y modd mwyaf 
effeithlon. Yn ystod arolygiad cychwynnol, rhaid canfod y sgôr(sgorau) ymyriad ar 
gyfer y sefydliad a fydd wedyn yn pennu pa mor aml y caiff y safle ei arolygu ar gyfer 
pob disgyblaeth. Yn ystod yr arolygiad Hylendid Bwyd, caiff y safle ei sgorio o dan y 
CSHB. 
 
Mae Tabl 2 isod yn dangos y nifer cyfartalog o fusnesau bwyd newydd sy'n cofrestru 
gyda'r Awdurdod bob mis. Mae hefyd yn dangos yr ôl-groniad o arolygiadau busnes 
newydd y mae angen eu cynnal ar gyfer hylendid bwyd a safonau bwyd. 
 
Tabl 2: Nifer y busnesau newydd y disgwylir iddynt gael eu harolygu ym mis 
Awst 2023 
 
Hylendid bwyd Safonau bwyd 

 
Tua 10-12 busnes newydd yn cofrestru 
bob mis 

Tua 10-12 busnes newydd yn cofrestru 
bob mis 

Ôl-groniad o 155 o safleoedd yn aros i 
gael eu harolygu 

Ôl-groniad o 328 o safleoedd yn aros i 
gael eu harolygu 

 
Arolygiadau Bwyd Anifeiliaid 
 
Tynnwyd cyllid o Grant Cynnal Refeniw yr Awdurdod Lleol yn 2015 ac erbyn hyn mae'n 
cael ei reoli gan yr ASB i ariannu'r gwaith o gyflawni rheolaethau swyddogol bwyd 
anifeiliaid yn rhanbarthol yng Nghymru. Mae'r ASB yn mabwysiadu dull seiliedig ar risg 
i bennu nifer a natur yr ymyriadau sydd i'w darparu gan bob awdurdod lleol ac mae'n 
talu'n uniongyrchol ar gyflawni. 
 
Yn unol â Chod Ymarfer Cyfraith Bwyd Anifeiliaid (Cymru) 2014, rhaid i'r rhaglen 
arolygu bwyd anifeiliaid gynnwys pob math o sefydliadau busnes bwyd anifeiliaid yn 
ardal yr Awdurdod. 
 
Pan fydd busnesau'n dangos, yn ystod arolygiad sgôr risg, eu bod yn cydymffurfio'n 
fras trwy ddangos safon uchel o ddiogelwch bwyd, a'u bod yn cymryd camau priodol i 
gydymffurfio â'r gyfraith, cydnabyddir y safonau hyn wrth bennu amlder arolygiadau 
yn y dyfodol, ac felly maent yn gymwys ar gyfer 'Cydnabyddiaeth ar sail Perfformiad'. 
Gall busnesau hefyd ennill cydnabyddiaeth trwy ddangos ar adeg yr arolygiad eu bod 
yn cydymffurfio'n fras a'u bod yn aelod o gynllun gwarant diwydiant cymeradwy, megis 
y 'Tractor Coch', neu'n aelod o'r Cydffederasiwn Diwydiannau Amaethyddol, neu 
Gynllun Gwarant Fferm Da Byw Cymru. 
 
Nid yw "cydnabyddiaeth ar sail perfformiad" yn golygu bod y busnes bwyd anifeiliaid 
wedi'i eithrio'n llwyr o'r rhaglen arolygu – mae'n lleihau amlder cynnal yr arolygiadau, 
gan ystyried hanes cydymffurfio, risg a/neu'r camau unigol y mae busnes yn eu cymryd 
i sicrhau cydymffurfiaeth. Gweithredwyr busnesau bwyd anifeiliaid sy'n gymwys i gael 
cydnabyddiaeth ar sail perfformiad trwy fod yn aelodau o gynllun gwarant cymeradwy 
sy'n cael y nifer lleiaf o arolygiadau. 
 



Yn achos sefydliadau busnes bwyd anifeiliaid sy'n aelod o gynllun gwarant cymeradwy 
ond canfyddir nad oes ganddynt lefelau cydymffurfio boddhaol yn ystod arolygiad, 
bydd eu sgôr risg yn cynyddu yn unol â hynny, oni bai bod yr achosion o ddiffyg 
cydymffurfio a nodir yn fach a gellir eu hunioni ar unwaith neu o fewn cyfnod rhesymol 
o gael ei nodi. 
 
Os nad yw busnes bwyd anifeiliaid sy'n aelod o gynllun gwarant cymeradwy yn 
cyflawni lefelau cydymffurfio boddhaol bellach, bydd yn colli ei statws cydnabyddiaeth 
ar sail perfformiad, a rhaid hysbysu'r busnes am hyn. 
 
Os bydd yr Awdurdod Bwyd Anifeiliaid yn penderfynu tynnu cydnabyddiaeth ar sail 
perfformiad oddi ar fusnes bwyd anifeiliaid sy'n aelod o gynllun gwarant cymeradwy, 
rhaid hysbysu'r ASB. 
 
Yn 2023/24, mae 740 o'r 1346 o fusnesau bwyd anifeiliaid yn ardal yr awdurdod yn 
aelodau o gynllun gwarant cymeradwy a gydnabyddir gan yr ASB. 
 
Cydnabyddiaeth ar sail Perfformiad a Strategaethau Gorfodi Amgen ar Sefydliadau 
Bwyd Anifeiliaid 
 
Mae'r tabl canlynol yn nodi effaith ddisgwyliedig ymyriad cynllun sgôr risg ar fathau 
gwahanol o sefydliadau ac yn nodi a ellir ystyried cydnabyddiaeth ar sail perfformiad 
trwy gynllun gwarant cymeradwy neu Strategaethau Gorfodi Amgen. 
 

Disgrifiad o'r Busnes Codau Cymeradwyo / 
Cofrestru Posibl sy'n 
Berthnasol i'r Busnes at 
ddibenion enghreifftiol 
yn unig 

Cydymffurfiaeth Wael 

Amlder Blynyddoedd 
Arolygiadau 

Cydymffurfiaeth 
Amrywiol 

Amlder Blynyddoedd 
Arolygiadau 

Cydymffurfiaeth 
Foddhaol 

Amlder Blynyddoedd 
Arolygiadau 

Cydymffurfiaeth Fras 
neu Well 

Amlder Blynyddoedd 
Arolygiadau / 
Strategaethau Gorfodi 
Amgen 

Cydnabyddiaeth ar 
sail Perfformiad i 
Aelodau Cynlluniau 
Gwarant Cymeradwy 

Amlder Blynyddoedd 
Arolygiadau / % 
sampl arolygu 
blynyddol 

Fferm Âr R14 3 4 5 Strategaethau Gorfodi 
Amgen 

4% 

Cynhyrchydd Cyd-
gynhyrchion 

R14 1 1 4 4 5 

Dosbarthwr 

 

Mewnforiwr 

Pob cod 
cymeradwy ynghyd 
â R1,R4,R3,R5,R7 

Ddim yn berthnasol 

4 4 5 Strategaethau Gorfodi 
Amgen 

2% 

Ffermydd Da Byw R13 3 4 5 Strategaethau Gorfodi 
Amgen 

2% 

Gwneuthurwr 
ychwanegion neu 
fwyd anifeiliaid sy'n 
defnyddio 
ychwanegion 

Pob cod cymeradwy 
ynghyd â R1, R2, R3 i 
R4 ac R6 

1 1 2 3 4 

Cymysgydd Symudol R4 1 1 2 4 5 

Cymysgydd ar y 
Fferm 

R10 neu R11 2 4 5 Strategaethau Gorfodi 
Amgen 

2% 

Storfeydd R9 2 3 5 Strategaethau Gorfodi 
Amgen 

2% 

Cyflenwr Bwyd dros 
ben 

R7 2 4 5 Strategaethau Gorfodi 
Amgen 

2% 

Cludwr R8 2 4 5 Strategaethau Gorfodi 
Amgen 

2% 

 
Cytunwyd ar yr ymyriadau bwyd anifeiliaid canlynol ar gyfer 2023/24 yng Ngheredigion 
 



Categori Safle Nifer y safleoedd y disgwylir iddynt 
gael ymyriad 

Gwneuthurwr (A01-08 a R01-R04 & 
R07) 

2 

Cynhyrchydd cyd-gynhyrchion (R12) 0 
Cymysgydd Symudol (R04) 0 
Mewnforwyr 0 
Storfeydd (R09) 1 
Dosbarthwyr (A01-08, R01-03 & R05) 7 
Cludwr (R08) 0 
Cymysgydd ar y Fferm (R10 Atodiad II) 0 
Cymysgydd ar y Fferm (R11) 4 
Gwneuthurwr Bwyd Anifeiliaid Anwes 
(R06) 

0 

Cyflenwr deunyddiau bwyd anifeiliaid / 
bwyd dros ben (R07) 

3 

Ffermydd Da Byw (R13) 169 
Ffermydd Âr (R14) 2 
Cyfanswm 188 

 
 
3.2 Cwynion am Fwyd a Bwyd Anifeiliaid 
 
Mae polisïau mewn perthynas ag ymchwilio i gwynion am fwyd a bwyd anifeiliaid yn 
eu lle a bydd swyddogion ymchwilio yn eu dilyn bob amser. Mae swyddogion yn dilyn 
y gweithdrefnau a ddisgrifir yn y system rheoli dogfennau ar-lein RIAMS (System 
Gwybodaeth a Rheoli Rheoleiddiol) yn ogystal â rhoi sylw i'r Polisi Gorfodi 
Corfforaethol, Polisi Cydymffurfiaeth a Gorfodi: Gorfodi Cyfraith Bwyd, Cod Ymarfer 
Cyfraith Bwyd (Cymru) 2021, Cod Ymarfer Cyfraith Bwyd Anifeiliaid (Cymru) 2014, a 
Chanllawiau Ymarfer Cyfraith Bwyd Anifeiliaid (Cymru) 2016. 
 
Mae cwynion defnyddwyr ynghylch bwyd anifeiliaid, safonau bwyd, cyfansoddiad, 
labelu a difwyno cemegol yn cael eu trin neu eu harwain gan y Tîm Safonau Masnach. 
 
Y Tîm Iechyd yr Amgylchedd sy'n ymdrin â chwynion defnyddwyr ynghylch ffitrwydd 
bwyd i'w fwyta, presenoldeb deunydd estron mewn bwyd, neu halogiad 
microbiolegol/ansawdd bwyd. Mae'r tîm hefyd yn delio â chwynion sy'n ymwneud â 
materion hylendid (safleoedd, practisau, staff) mewn busnesau bwyd. 
 
Mae'r dangosydd perfformiad ar gyfer ymateb cyntaf i gwynion a dderbynnir gan y 
Gwasanaeth Bwyd mewn perthynas â materion bwyd yn seiliedig ar risg. Mae unrhyw 
gŵyn o natur risg uchel (er enghraifft, plâu neu wenwyn bwyd) yn cael sylw o fewn 1 
diwrnod ond mae risg ganolig ac isel yn destun barn broffesiynol y Swyddog Bwyd 
Arweiniol. Mae mater bwyd risg canolig fel arfer yn cael sylw o fewn 10 diwrnod, ond 
gall cwynion risg isel eraill ddod i'r amlwg yn yr arolygiad hylendid bwyd nesaf. 
 
Mae pob cwyn yn cael ei chofnodi ar gronfa ddata Tascomi. Yn 2022/23, derbyniwyd 
644 o geisiadau am wasanaethau diogelwch bwyd o'i gymharu â 562 yn 2019-2020 
yn y cyfnod cyn y pandemig. 



 
Mae cynnydd amlwg yn y galw ar y Gwasanaeth am geisiadau gwasanaeth diogelwch 
a hylendid bwyd yn seiliedig ar nifer yr ymholiadau a dderbynnir, ac nid yw'n glir a allai 
hyn fod yn gysylltiedig â'r pandemig a/neu'r argyfwng costau byw sy'n effeithio ar 
fusnesau bwyd. Disgwyliwn allu prosesu'r cwynion hyn gyda'r adnoddau staff sydd ar 
gael, fodd bynnag, mae'n agwedd ar y gwasanaeth a gaiff ei monitro'n agos. 
 
Bu cynnydd hefyd yn y galw am dystysgrifau iechyd allforio bwyd ar yr un diwrnod, 
neu fel arall cynnydd mewn ceisiadau brys. Mae'r gwasanaeth yn cyflwyno 
gwasanaeth ar yr un diwrnod i gwrdd â'r galw hwn a fydd yn denu ffi ar gyfer gwaith 
ychwanegol y mae angen ei wneud. 
 
 
3.3 Egwyddor Awdurdod Cartref a'r Cynllun Prif Awdurdod 
 
Egwyddor Awdurdod Cartref 
 
Mae Cyngor Sir Ceredigion yn llwyr gefnogol i'r Egwyddor Awdurdod Cartref. Mae 
Gwasanaethau Diogelu'r Cyhoedd yn croesawu'r cyfle i weithredu fel yr Awdurdod 
Cartref a/neu Gychwynnol ar gyfer y busnesau cynhyrchu bwyd sydd wedi'u lleoli neu 
sy'n gweithredu yn y sir. Er bod rhai o'r cynhyrchwyr bwyd yn dosbarthu eu cynnyrch 
y tu allan i'r sir, maent yn fusnes un safle heb unrhyw unedau neu safleoedd 
ychwanegol. O ganlyniad, mae'r Gwasanaeth yn gweithredu mewn rhinwedd anffurfiol 
fel yr Awdurdod Cartref ar gyfer y mentrau hyn. 
 
Cynllun Prif Awdurdod 
 
Mae'r Awdurdod yn llwyr gefnogol i'r Cynllun Prif Awdurdod. Nid yw'r Awdurdod yn 
gweithredu fel Prif Awdurdod ar gyfer unrhyw fusnesau bwyd sy'n gweithredu yn ardal 
yr Awdurdod ar hyn o bryd, fodd bynnag, mae'r Gwasanaeth wedi ymrwymo i ddilyn 
unrhyw ganllawiau neu gynlluniau arolygu a gyhoeddir gan y Prif Awdurdod ar gyfer 
busnesau sy'n ymwneud â'r bartneriaeth sy'n masnachu yn ardal yr Awdurdod. 
 
 
3.4 Cyngor i Fusnesau 
 
Oherwydd cyfyngiadau cyllidebol, nid yw Gwasanaethau Diogelu'r Cyhoedd yn 
ymateb mwyach i geisiadau am wasanaeth sy'n geisiadau am gyngor ac arweiniad yn 
unig trwy gyswllt uniongyrchol gan swyddog â'r defnyddiwr gwasanaeth. Yr unig 
eithriad i hyn yw'r cyngor a roddir i safleoedd sy'n ceisio cymeradwyaeth fel 
cynhyrchydd bwyd. Mae'r broses hon yn cymryd cyfran sylweddol o amser 
swyddogion a dylai gael sylw wrth ystyried y baich cyffredinol ar y gwasanaeth. 
 
Mae staff canolfannau galwadau wedi'u hyfforddi i gefnogi busnesau trwy gyfeirio 
galwyr at lenyddiaeth berthnasol sydd ar gael o dudalennau gwe Diogelwch Bwyd a 
Safonau Masnach Cyngor Sir Ceredigion a thudalennau gwe ac adnoddau 
lawrlwythiadwy'r Asiantaeth Safonau Bwyd. 
 
 
3.5 Samplu Bwyd a Bwyd Anifeiliaid 



 
Mae rhaglenni samplu wedi'u datblygu a'u rhoi ar waith er mwyn: 
 

• asesu ansawdd microbiolegol y bwyd a'r bwyd anifeiliaid a gynhyrchir ac a 
gynigir i'w werthu, 

• pennu safonau cyfansoddiadol a chywirdeb disgrifiadol bwyd a bwyd anifeiliaid. 
 
Samplu Hylendid Bwyd 
 
Mae'r Awdurdod wedi ymrwymo i gyfrannu at yr arolygon samplu penodol a gynhyrchir 
gan Fforwm Microbiolegol Bwyd Cymru. Yn 2022-2023 bydd y Gwasanaeth Bwyd yn 
cymryd rhan ym mhob arolwg cyhoeddedig y Fforwm. 
 
Mae arolygon penodol y Fforwm yn targedu pryderon neu dueddiadau cenedlaethol a 
allai gyflwyno materion diogelwch bwyd. Ar hyn o bryd y rhain yw:- 
 

• Saladau Parod i'w Bwyta (saladau cymysg neu gynhwysion unigol, gyda neu 
heb ddresin, gan gynnwys colslo ac ati a chaws) 

 
Bydd y gwasanaeth yn parhau i samplu bwyd o safleoedd sydd wedi dangos arferion 
gwael yn ystod arolygiadau. Mae'r safleoedd cymeradwy hefyd yn cael eu samplu o 
bryd i'w gilydd er mwyn sicrhau bod y bwyd a gynhyrchir yn bodloni safonau diogel. 
 
Samplu Safonau Bwyd 
 
Cymerir samplau safonau bwyd i sicrhau bod bwyd yn cydymffurfio â'r ddeddfwriaeth 
berthnasol o ran cyfansoddiad, ansawdd, difwyno, honiadau camarweiniol a materion 
labelu cyffredinol. 
 
Mae cyllideb gyfyngedig gan y Gwasanaeth ar gyfer samplu safonau bwyd. Nodir 
blaenoriaethau gan ystyried gwybodaeth leol a chenedlaethol, risgiau i ddefnyddwyr 
o ran diogelwch neu golled economaidd, a risgiau a blaenoriaethau sy'n dod i'r amlwg 
a nodwyd trwy hysbysrwydd lleol a chenedlaethol. Bydd Ceredigion yn parhau i 
gefnogi unrhyw weithgareddau samplu rhanbarthol/cenedlaethol a gydlynir gan yr 
ASB. 
 
Ar gyfer 2023/24, mae'r rhaglen samplu bwyd fel a ganlyn: 
 

• Arolwg diogelwch alergenau (Medi 2023 – Mawrth 2024): bydd 10 sampl yn 
cael eu cymryd i brofi am bresenoldeb wyau a chnau mwnci mewn prydau a 
archebir o sefydliadau tecawê. 

• Arolwg metelau trwm mewn wyau (Medi – Mawrth): bydd 10 sampl yn cael eu 
cymryd i brofi presenoldeb (a lefelau) metelau trwm megis plwm, mewn wyau 
a werthir dros gât y fferm. 

 
Samplu Bwyd Anifeiliaid 
 
Mae cyllid awdurdodau lleol ar gyfer samplu bwyd anifeiliaid yn cael ei ddyrannu gan 
yr ASB. Mae samplu yn canolbwyntio ar borthladdoedd mynediad felly nid oes unrhyw 
gynlluniau i samplu bwyd anifeiliaid yng Ngheredigion yn ystod 2023/24. Fodd bynnag, 



bydd y Gwasanaeth yn cynnal samplau adweithiol yn seiliedig ar unrhyw wybodaeth 
ddatblygol y mae'n ei derbyn yn ystod y flwyddyn, a/neu'n cymryd rhan mewn unrhyw 
brosiect/arolygon samplu rhanbarthol a gydlynir gan yr ASB. 
 
 
3.6 Rheoli ac Ymchwilio i Achosion a Chlefydau Heintus sy'n Gysylltiedig â 
Bwyd 
 
Yn ystod 2022-23 derbyniodd yr Adain Gwasanaethau Masnachol 241 o hysbysiadau 
am achosion o glefydau trosglwyddadwy a gadarnhawyd. Mae hyn yn gynnydd 
sylweddol ar y niferoedd o glefydau trosglwyddadwy a adroddwyd cyn y pandemig. 
 
Ar hyn o bryd mae staff o'r Tîm Diogelu'r Cyhoedd yn cael eu cefnogi gan staff y Gell 
Diogelu Iechyd sy'n cynnal y mwyafrif o'r ymchwiliadau cychwynnol sy'n dilyn 
hysbysiad o achos o glefyd trosglwyddadwy a wnaed i'r Awdurdod. 
 
Mae swyddogion o'r Gell Diogelu Iechyd a Diogelu'r Cyhoedd yn gweithio'n agos gyda 
chydweithwyr yn Iechyd Cyhoeddus Cymru i nodi a sgrinio pobl sy'n dioddef o glefydau 
trosglwyddadwy yn gyflym er mwyn atal heintiau rhag lledaenu i'r gymuned. 
 
Mae'r polisïau, gweithdrefnau a phrotocolau sy'n ymwneud â Rheoli ac Ymchwilio i 
achosion o Glefydau Trosglwyddadwy wedi'u cynnwys yn y Llawlyfr Polisi ar Reoli 
Clefydau Trosglwyddadwy a gedwir yn electronig ar system rheoli dogfennau RIAMS. 
 
Darperir gwasanaeth y tu allan i oriau swyddfa arferol ar sail ewyllys da yn dibynnu ar 
argaeledd swyddogion. 
 
 
3.7 Digwyddiadau Diogelwch Bwyd a Bwyd Anifeiliaid 
 
Mae holl aelodau Gwasanaethau Diogelu'r Cyhoedd sy'n gorfodi cyfraith bwyd a bwyd 
anifeiliaid yn derbyn 'Rhybuddion Bwyd' a 'Rhybuddion Bwyd Anifeiliaid' yr ASB trwy 
system rheoli dogfennau RIAMS. Mae pob Swyddog yn cael dyfeisiau symudol sy'n 
derbyn e-byst 24 awr y dydd a 7 diwrnod yr wythnos. 
 
Bydd y Rheolwr Corfforaethol yn penderfynu ar ymateb y gwasanaeth mewn 
perthynas ag unrhyw hysbysiadau a dderbynnir, yn dibynnu ar eu natur. 
 
Bydd Swyddogion Dynodedig yn cysylltu â'r Swyddog Arweiniol Corfforaethol yn 
absenoldeb y Rheolwr Corfforaethol. Mae disgwyl i staff fod ar gael i ymateb 24 awr y 
dydd, 7 diwrnod yr wythnos. Nid yw trefniadau ffurfiol wedi cael eu mabwysiadu ac ar 
hyn o bryd darperir y gwasanaeth ar sail ewyllys da yn dibynnu ar argaeledd 
swyddogion. 
 
Cynhelir gweithdrefnau Rhybudd Bwyd yn unol â Chod Ymarfer Cyfraith Bwyd 
(Cymru) 2014 a Chanllawiau Ymarfer Cyfraith Bwyd (Cymru) 2012. 
Cynhelir gweithdrefnau Rhybudd Bwyd Anifeiliaid yn unol â Chod Ymarfer Cyfraith 
Bwyd Anifeiliaid (Cymru) 2014 a Chanllawiau Ymarfer Cyfraith Bwyd Anifeiliaid 
(Cymru) 2016. 
 



 
3.8 Cyswllt â Sefydliadau Eraill 
 
Mae'r Awdurdod wedi ymrwymo i sicrhau cyswllt effeithiol â sefydliadau perthnasol 
eraill i sicrhau cysondeb yn y dull gorfodi yng Ngheredigion. Mae trefniadau cyswllt 
ffurfiol ac anffurfiol wedi'u sefydlu gyda:- 
 

• Asiantaeth Safonau Bwyd Cymru a'r Asiantaeth Safonau Bwyd 
• Iechyd Cyhoeddus Cymru, Dadansoddwr Cyhoeddus, Sefydliad Siartredig 

Iechyd yr Amgylchedd a Sefydliad Siartredig Safonau Masnach. 
• Cyfarwyddwyr Diogelu'r Cyhoedd Cymru 
• Bydd y Rheolwr Corfforaethol Diogelu'r Cyhoedd neu gynrychiolydd enwebedig 

yn mynychu holl gyfarfodydd Panel Arbenigwyr Diogelwch Bwyd Penaethiaid 
Iechyd yr Amgylchedd Cymru. 

• Bydd y Rheolwr Corfforaethol Diogelu'r Cyhoedd neu gynrychiolydd 
enwebedig, yn mynychu holl gyfarfodydd Panel Arbenigol Clefydau 
Trosglwyddadwy Penaethiaid Iechyd yr Amgylchedd Cymru. 

• Bydd y Rheolwr Corfforaethol neu gynrychiolydd enwebedig yn mynychu holl 
gyfarfodydd Grŵp Llywio Cynllun Sgorio Hylendid Bwyd De Orllewin Cymru. 

• Cynrychiolir Tîm Diogelu'r Cyhoedd ar Grŵp Cyswllt Pysgod Cregyn De Cymru. 
• Cynrychiolir Tîm Diogelu'r Cyhoedd ar Dasglu Clefydau Trosglwyddadwy De 

Cymru. 
• Cynrychiolir Tîm Diogelu'r Cyhoedd ar Fforwm Microbiolegol Bwyd Cymru. 

 
Rheolwr Corfforaethol Diogelu'r Cyhoedd sy'n gyfrifol am reolaeth gorfforaethol y 
Gwasanaeth Trwyddedu, a'r Rheolwr Safonau Masnach a Thrwyddedu sy'n gyfrifol 
am ei reolaeth weithredol o ddydd i ddydd. Mae trefniadau ymgynghori yn eu lle mewn 
perthynas â cheisiadau am Hysbysiadau Digwyddiad Dros Dro, trwyddedau lluniaeth 
hwyr y nos, trwyddedau gwirodydd, ac ati o dan Ddeddf Trwyddedu 2003. 
 
Mae gweithdrefn wedi cael ei chyflwyno ar gyfer ymateb y Tîm Diogelu'r Cyhoedd i 
geisiadau am ganiatâd cynllunio. 
 
Mewn ymateb i'r pandemig Covid-19, sefydlodd Cyngor Sir Ceredigion Grŵp 
Gweithgareddau a Digwyddiadau. Mae'r grŵp cyswllt hwn, sy'n cynnwys cydweithwyr 
o ystod eang o wasanaethau'r Cyngor, gan gynnwys Diogelu'r Cyhoedd, 
Gwasanaethau Datblygu Economaidd a Chymunedau, Iechyd a Diogelwch 
Corfforaethol, Gwasanaethau Priffyrdd ac Amgylcheddol, ac ati, yn cwrdd sawl gwaith 
y flwyddyn i drafod ac ystyried materion sy'n gysylltiedig â digwyddiadau amrywiol a 
gynhelir ar draws y sir, yn amrywio o farchnadoedd ffermwyr, gwyliau, digwyddiadau 
rali, ac ati, sy'n cynnwys yr Awdurdod Lleol. 
 
  



ADRAN 4: ADNODDAU 
 
 

4.1 Dyraniad Ariannol 
 
Y dyraniad cyllideb ar gyfer Gwasanaeth Diogelu'r Cyhoedd yw £1,265,576 
 
Yn seiliedig ar y dyraniad staffio amcangyfrifedig (cyfwerth ag amser llawn) i gyflawni'r 
rhaglen fwyd (yn cynnwys hylendid a safonau), y costau staffio ar gyfer darparu'r 
gwasanaeth hwn yw £246,059. Mae Tîm Diogelu'r Cyhoedd yn cwmpasu pob maes 
Safonau Masnach, Trwyddedu, Iechyd yr Amgylchedd (ac eithrio Tai) ac Iechyd 
Anifeiliaid, felly gall y dyraniad newid yn seiliedig ar newid ym mlaenoriaethau iechyd 
y cyhoedd. 
 
4.2 Dyraniad Staffio 
 
Hylendid Bwyd 
 
Mae Swyddogion Diogelu'r Cyhoedd yn rhannu eu hamser ar draws nifer o 
ddisgyblaethau Diogelu'r Cyhoedd gan gynnwys Hylendid Bwyd, Safonau Masnach, 
Iechyd a Diogelwch, Clefydau Heintus, Diogelu'r Amgylchedd, Iechyd y Cyhoedd, 
gweithgareddau Trwyddedu ac Iechyd Anifeiliaid. 
 
Mae'r amser y mae pob Swyddog yn ei dreulio ar bob disgyblaeth yn dibynnu ar 
gymhwyster, profiad, ac awdurdodiad y swyddog ym mhob maes penodol, yn ogystal 
â chyfarwyddyd gan y Rheolwr Corfforaethol. 
 
Ar hyn o bryd mae 9 Swyddog yn gymwys ym maes hylendid bwyd sy'n cyfateb i 3.9 
o staff cyfwerth ag amser llawn. Ar hyn o bryd mae 9 Swyddog yn gymwys ym maes 
safonau bwyd sy'n cyfateb i 1.16 o staff cyfwerth ag amser llawn. O'r rheini, mae 7 
Swyddog wedi'u hawdurdodi i gynnal arolygiadau hylendid a safonau deuol. 
 
Er mwyn cyfrifo'r galw ar y gwasanaeth i gyflawni'r arolygiadau gofynnol ar yr amlder 
cywir, cynhaliwyd ymarfer cofnodi amser yn y gorffennol. Cafodd y ffigurau hyn eu 
hadolygu a'u diwygio yn 2023. Cyfrifwyd y gwerthoedd a gofnodwyd ar gyfer 
arolygiadau a gynhaliwyd ar safleoedd ar draws yr holl gategorïau risg, gan gynnig 
modd rhagweld y baich amser sy'n gysylltiedig â chyflawni ein rhwymedigaethau 
statudol ar gyfer blwyddyn ariannol 2023-24. 
 
Cyfrifwyd bod angen 664 o ddiwrnodau swyddog i gwblhau'r rhaglen arolygu hylendid 
bwyd a safonau bwyd yn 2023-24. 
 
Mae dilyn i fyny ceisiadau gwasanaeth hylendid bwyd a safonau bwyd, cyflwyno 
cynllun gorfodi amgen a darparu tystysgrifau allforio i allforwyr bwyd yn y sir yn creu 
baich ychwanegol o 229 o ddiwrnodau swyddogion. Mae hyn yn golygu mai cyfanswm 
yr adnoddau sydd eu hangen i ddarparu'r gwasanaeth hylendid bwyd a safonau bwyd 
yw 893 o ddiwrnodau swyddogion. Mae'r adroddiad hwn yn nodi mai dim ond 814 o 
ddiwrnodau swyddogion sydd ar gael i gwblhau'r gwaith, gan roi diffyg o 79 o 
ddiwrnodau swyddogion. 
 



Fodd bynnag, mae £20,000 ychwanegol wedi cael ei ddyrannu i'r Gwasanaeth ar gyfer 
y flwyddyn ariannol hon i fynd i'r afael â'r diffyg. Mae hyn wedi arwain at gaffael 
gwasanaethau contractwr arbenigol i gynnal yr arolygiadau gofynnol. Bydd 
gwasanaethau'r contractwr yn cyfrannu'r hyn sy'n cyfateb i 86 o ddiwrnodau 
swyddogion, yn seiliedig ar arolygiad o safleoedd Categori C cyfartalog ar gyfer 
hylendid bwyd a safonau bwyd cyfun. Mae'r cyfraniad hwn yn golygu y dylai'r 
gwasanaeth fod â gwarged o 7.2 o ddiwrnodau swyddogion ar ddiwedd y flwyddyn 
ariannol. 
 
Bydd y nifer dros ben o 7.2 o ddiwrnodau swyddogion yn gyfraniad bach at ddarparu 
lefel o wydnwch gwasanaeth a fyddai'n cynnig modd ymateb i weithgareddau gwaith 
heb eu cynllunio, e.e. ymchwiliad mawr i achosion o glefydau trosglwyddadwy. Gyda 
chyn lleied o warged, mewn amgylchiadau o'r fath, mae'n bosibl y bydd gallu'r tîm i 
gwblhau'r rhaglen arolygu wedi'i gyfaddawdu o hyd. 
 
Hylendid Bwyd Anifeiliaid 
 
Mae Swyddogion o'r Timau Diogelu'r Cyhoedd amrywiol sy'n cyflawni dyletswyddau 
hylendid bwyd anifeiliaid yn rhannu eu hamser ar draws nifer o ddisgyblaethau eraill 
gan gynnwys hylendid bwyd, safonau masnach, iechyd anifeiliaid, clefydau heintus, 
diogelu'r amgylchedd. 
 
Mae gan y Gwasanaeth 1.2 o staff cyfwerth ag amser llawn wedi'u neilltuo i gyflwyno 
rhaglen arolygu bwyd anifeiliaid ranbarthol flynyddol yr ASB. Ar hyn o bryd mae 2 
Swyddog wedi'u hawdurdodi'n llawn ac yn gymwys i gyflawni rheolaethau swyddogol 
hylendid bwyd anifeiliaid; mae hyn yn cyfateb i 0.25 o staff cyfwerth ag amser llawn, a 
10 Swyddog i gynnal gweithgareddau gorfodi amgen a/neu arolygiadau risg isel, yn 
bennaf ar ffermydd da byw nad ydynt yn cymysgu, e.e. safleoedd R13; mae hyn yn 
cyfateb i 0.95 o staff cyfwerth ag amser llawn. Fodd bynnag, oherwydd absenoldebau 
staff, e.e. absenoldeb mamolaeth, a hyfforddiant a datblygu staff newydd, dim ond 
0.85 o staff cyfwerth ag amser llawn sydd ar gael ar hyn o bryd yn 2023/24 i gyflawni'r 
rhaglen y flwyddyn hon. 
 
Ers 2015, mae dyletswyddau gorfodi bwyd anifeiliaid yn cael eu hariannu'n 
uniongyrchol trwy'r ASB. Mae'r ASB yn mabwysiadu dull sy'n seiliedig ar risg i bennu 
nifer a natur yr ymyriadau sydd i'w darparu gan bob awdurdod lleol, ac mae'n talu'n 
uniongyrchol ar gyflawni. 
 
Mae'r Awdurdod yn cael cyllid gan yr ASB ar gyfer pob arolygiad bwyd anifeiliaid y 
mae'n ei gynnal fel rhan o'r rhaglen arolygu hylendid bwyd anifeiliaid ranbarthol. Dylid 
nodi, fodd bynnag, os bydd digwyddiad neu ymchwiliad bwyd anifeiliaid mawr, mae'r 
ASB yn disgwyl i'r Awdurdod ariannu ei hun. 
 
Mae cyllid ar gyfer yr arolygiadau blynyddol yn cynnwys taliadau chwarterol gan yr 
ASB ar ôl derbyn ffurflenni chwarterol ac anfonebau ar gyfer yr arolygiadau a 
gynhaliwyd. Er mwyn derbyn cyllid, mae'r Gwasanaeth yn llofnodi Memorandwm Cyd-
ddealltwriaeth bob blwyddyn rhwng yr ASB a thri o'n hawdurdodau bwyd anifeiliaid 
cyfagos, sef Powys, Sir Benfro a Sir Gaerfyrddin i ddarparu'r rhaglen arolygu bwyd 
anifeiliaid ar gyfer rhanbarth Canolbarth a Gorllewin Cymru. 
 



Ar gyfer 2023/24, mae 188 o arolygiadau bwyd anifeiliaid wedi'u dyrannu i Geredigion 
eu cwblhau fel rhan o raglen y flwyddyn hon. Yn seiliedig ar gyfraddau ariannu'r 
flwyddyn ddiwethaf, bydd rhaglen arolygu y flwyddyn hon yn darparu tua £29,121. 
 
4.3 Cynllun Datblygu Staff 
 
Gofynion Hyfforddiant Cyfraith Bwyd 
 
Rhaid i'r holl swyddogion bwyd awdurdodedig gael o leiaf 20 awr o hyfforddiant 
parhaus perthnasol er mwyn sicrhau eu bod yn parhau i fod yn gymwys i gyflawni'r 
gweithgareddau y maent wedi'u hawdurdodi i'w cyflawni. Yn unol â Chod Ymarfer 
Cyfraith Bwyd (Cymru) (Gorffennaf 2021), mae'r gofyniad hyfforddi fel a ganlyn: 
 

• 10 awr ar faterion pwnc a nodir ym Mhennod 1 o Atodiad II i Reoliad (UE) 
2017/625 ac ar rwymedigaethau'r Awdurdod Bwyd yn deillio o'r Rheoliad hwn, 
sy'n berthnasol i'r gweithgareddau y mae wedi'u hawdurdodi i'w cyflawni; a 

• 10 awr ar faterion proffesiynol eraill 
 
Gofynion Hyfforddiant Cyfraith Bwyd Anifeiliaid 
 
Rhaid i bob swyddog bwyd anifeiliaid awdurdodedig gael hyfforddiant parhaus 
perthnasol i sicrhau ei fod yn parhau'n gymwys i gyflawni'r gweithgareddau y mae 
ganddo awdurdod i'w cyflawni. Yn unol â'r Cod Ymarfer Cyfraith Bwyd Anifeiliaid 
(Hydref 2014), mae angen o leiaf 10 awr y flwyddyn yn seiliedig ar egwyddorion 
datblygiad proffesiynol parhaus i sicrhau eu bod yn parhau'n gymwys. 
 
Mae'r holl staff, fel rhan o'r cynllun Arfarnu Blynyddol Corfforaethol, yn cael asesiad 
anghenion hyfforddi blynyddol gyda'u rheolwyr llinell gan ystyried gofynion y Codau 
Ymarfer perthnasol. Mae'r asesiad hwn wedi'i gynllunio i lenwi unrhyw fylchau a 
nodwyd yn eu gwybodaeth neu sgiliau ar gyfer y rôl y maent yn debygol o'i llenwi dros 
y flwyddyn i ddod a hefyd i annog staff i feddwl ymlaen ac ystyried beth y mae angen 
iddynt ei wneud i baratoi eu hunain ar gyfer rolau yn y dyfodol a datblygu gyrfa bosibl. 
 
Mae'r pandemig wedi cyflymu datblygiad yn y farchnad o ddulliau dysgu o bell. Erbyn 
hyn gall y gwasanaeth fanteisio ar gyrsiau o bell dros Teams, ac yn ogystal mae'n 
tanysgrifio i becyn hyfforddi ar-lein lle gall swyddogion gyflawni hyfforddiant yn hyblyg 
yn eu hamser eu hunain. 
 
Mae'r Panel Arbenigwyr Diogelwch Bwyd a Safonau Masnach Cymru yn darparu 
rhestr o ofynion hyfforddi swyddogion i'r ASB yn flynyddol. Mae'r Awdurdod yn 
cyfrannu at y broses hon. Oherwydd prinder cenedlaethol o hyfforddiant Diogelu'r 
Cyhoedd priodol (gan gynnwys Swyddogion Safonau Masnach ac Iechyd yr 
Amgylchedd), mae cynllun yn cael ei ystyried i gynnig cynlluniau prentisiaeth i 
hyfforddi staff newydd. 
 
Mae datblygiad staff yn digwydd trwy hyfforddiant ffurfiol a drefnir trwy gyrsiau allanol, 
gan ddefnyddio cyrsiau hyfforddi ar-lein (ardystiedig) neu a ddarperir o fewn yr Adran 
a chan staff sy'n parhau i orfodi a gweinyddu'r ddeddfwriaeth. 

ADRAN 5: ASESU ANSAWDD 
 



 
5.1 Asesu Ansawdd a Monitro Mewnol 
 
Mae Cyngor Sir Ceredigion yn cydnabod yr angen i fesur effeithiolrwydd ei 
ddyletswyddau diogelwch bwyd. Felly mae'r Gwasanaeth yn cynnal nifer o 
weithgareddau i sicrhau bod gwaith yn cael ei wneud mewn modd cyson a manteisir 
ar gyfleoedd i adnabod a gweithredu gwelliannau. 
 
Er mwyn sicrhau ansawdd a chysondeb ein gweithgareddau ac yn unol â Chytundeb 
Fframwaith yr Asiantaeth Safonau Bwyd, mae gweithdrefnau wedi cael eu datblygu i 
gysoni'r prosesau. 
 
Mae monitro ansawdd ein polisïau a'n gweithdrefnau yn cael ei asesu mewn nifer o 
ffyrdd, sef:- 

• Archwiliad mewnol o weithdrefnau wedi'u dogfennau a chyfarwyddiadau gwaith 
trwy archwiliad mewnol; 

• Archwiliadau/asesiadau a gynhelir gan yr Asiantaeth Safonau Bwyd. 
• Adolygiad o gwynion corfforaethol a chanmoliaeth am y gwasanaeth. 
• Adrodd ar fesurau Perfformiad Lleol i'r Bwrdd Perfformiad 
• Monitro risg gwasanaeth 

 
 
Rydym wedi ymrwymo i gynnwys cwsmeriaid yn y broses barhaus o wella 
gwasanaethau ac yn cydnabod yr angen i gael dulliau strwythuredig o geisio barn 
defnyddwyr gwasanaeth a'r canfyddiad o'r gwasanaeth. 
  



ADRAN 6: ADOLYGU 
 
 
6.1 Adolygu yn erbyn y Cynllun Gwasanaeth 
 
Bob blwyddyn bydd Cynlluniau Busnes yn cael eu paratoi a'u gweithredu ar gyfer y 
Gwasanaeth Diogelu'r Cyhoedd sy'n cynnwys yr amcanion a'r mesurau perfformiad 
sydd i'w cyflawni trwy gydol y flwyddyn. Mae'r amcanion a'r mesurau perfformiad yn 
cynnwys tasgau sy'n benodol i'r Gwasanaeth Bwyd a Bwyd Anifeiliaid, ac mae'r rhai a 
nodwyd ar gyfer 2023-24 fel a ganlyn: 
 
Tasg 
 
Cyflwyno rhaglen ymyrryd cyfraith bwyd a bwyd anifeiliaid lawn ar gyfer 2023-24 yn 
unol â'r Cod Ymarfer Bwyd a Bwyd Anifeiliaid i gyflawni dyletswyddau statudol. 
 
Mesurau perfformiad: 
 

• Nifer y busnesau newydd risg uchel sy'n destun arolygiad hylendid bwyd. 
• Nifer y sefydliadau bwyd risg uchel sy'n destun arolygiad hylendid bwyd 

 
Yn ystod y flwyddyn adroddir ar berfformiad y gwasanaeth i Fwrdd Perfformiad sy'n 
cynnwys uwch reolwyr yr Awdurdod Lleol, Arweinydd y Cyngor a Chadeiryddion y 
Pwyllgorau Craffu gwahanol. 
 
Mae'r Bwrdd yn craffu perfformiad y Gwasanaeth bob chwarter yn erbyn y tasgau a'r 
mesurau perfformiad sydd wedi eu gosod. 
 
 
6.2 Nodi unrhyw Amrywiad o'r Gwasanaeth 
 
Mae systemau adolygu perfformiad o fewn yr Awdurdod yn ein galluogi i adnabod 
unrhyw ddiffygion yn erbyn targedau yn ystod y flwyddyn. Rhoddir ystyriaeth i ffactorau 
a all effeithio ar berfformiad/diffygion a pha gamau adferol y gall fod angen eu cymryd 
i ddatrys unrhyw faterion. 
 
Mae perfformiad mewn perthynas â chynnydd o ran cyflawni'r amcanion a nodir yn y 
Cynllun Busnes yn cael ei adrodd i'r Bwrdd Perfformiad bob chwarter. 
 
 
6.3 Meysydd i'w Gwella 
 
Mae'r Gwasanaeth wedi dogfennu gweithdrefnau a pholisïau mewnol ac mae'n 
adolygu nifer y gweithdrefnau sydd wedi'u dogfennu yn rheolaidd. 
 
Mae meysydd i'w gwella yn y Gwasanaeth Bwyd yn cynnwys: 
 

• Defnyddio a datblygu aelodau staff presennol i fod yn gymwys ym mae 
bwyd/bwyd anifeiliaid er mwyn cynyddu capasiti'r Gwasanaeth Bwyd a Bwyd 
Anifeiliaid; 



• Parhau i adolygu, diweddaru a chyfuno gweithdrefnau a pholisïau; 
• Parhau i wella ansawdd y data a gedwir ar y gronfa ddata a gwella dulliau 

adrodd; 
• Cynnal a gwella'n barhaus ansawdd ymyriadau Hylendid Bwyd, Safonau Bwyd 

a Bwyd Anifeiliaid a gwybodaeth a phrofiad Swyddogion sy'n gwneud y gwaith 
hwn; 

• Gwella'r cyswllt a'r cydgysylltu ag awdurdodau ac asiantaethau eraill; 
• Codi proffil y gwasanaeth gyda chwsmeriaid ac Aelodau; 
• Ffyrdd y gall y gwasanaeth gefnogi busnesau lleol yn well trwy roi cyngor a 

gwybodaeth. 
 



Atodiad 1 
Strwythur Uwch Reolwyr Cyngor Sir Ceredigion 

01/09/2023 

 



 

Atodiad 2: Strwythur tîm gweithredol ar gyfer gorfodi cyfraith bwyd 
 

 

Prif Weithredwr 
Eifion Evans 

Cyfarwyddwr  
Corfforaethol 
Barry Rees 

Arweinydd 
Corfforaethol 
Alun Williams 

Rheolwr 
Corfforaethol 

Carwen Evans 

Gwasanaeth  
Cymorth 

Eirlys Jones 

Gwasanaeth  
Cymorth 

Helen Owens 

Cynorthwyydd 
Diogelu Iechyd 
Nicola Learoyd-

Lewis 

Cynorthwyydd 
Diogelu Iechyd 

Alex Fox 

Cynorthwyydd 
Diogelu Iechyd 
Christina Reed 

Arweinydd Tîm 
Diogelu Iechyd 
Sean Bottone 

Swyddog  
Safonau Masnach 

Swydd wag 

Uwch Swyddog 
Safonau Masnach 
Lawrence Martin 

Rheolwr Safonau 
Masnach a 

Thrwyddedu 
Anne-Louise Davies 

Swyddog  
Diogelu'r Cyhoedd 

Rachel Mills 

Uwch SIA 
(secondiad) 
Elis Gwyn 

Swyddog  
Diogelu'r Cyhoedd 

Mared Jones 

Cynorthwyydd 
Diogelu Iechyd 

Sam Evans 

Swyddog  
Diogelu'r Cyhoedd 

Dafydd Morgan 

Swyddog  
Diogelu'r Cyhoedd 

Carys Jones 

Uwch SIA 
Cara  

Carpener-Jones 

Swyddog  
Diogelu'r Cyhoedd 

Thomas Rees 

Swyddog  
Diogelu'r Cyhoedd 

Lowri Hughes 

Swyddog  
Diogelu'r Cyhoedd 

Rhys Evans 

Uwch SIA 
Eifion Roberts 

Rheolwr Iechyd  
yr Amgylchedd 

Heddwyn Evans 

Swyddog  
Diogelu'r Cyhoedd 

Geraint Lewis 

Swyddog Diogelu'r 
Cyhoedd 

Meurig Jones 

Swyddog  
Diogelu'r Cyhoedd 

Dwynwen  
Leonard 

Uwch SIA 
Heather Davies 

Swyddog  
Diogelu'r Cyhoedd 

Gwenyth Evans 

Uwch Swyddog 
Diogelu'r Cyhoedd 

Swydd wag 

Uwch Swyddog 
Diogelu'r Cyhoedd 

Richard Davies 

Uwch SIA 
Edward Dumbrill 

Cymwys ar gyfer 
Hylendid a Safonau 

Bwyd 

Swyddog  
cymorth  

rheoleiddiol 

Cymwys ar gyfer 
Safonau Bwyd 

Cymwys ar gyfer 
Hylendid Bwyd 

System godio ar gyfer cymwyseddau 

Gwasanaethau 
cymorth 



Atodiad 3: Strwythur tîm gweithredol ar gyfer gorfodi cyfraith bwyd anifeiliaid 

 

 

Prif Weithredwr 
Eifion Evans 

Cyfarwyddwr  
Corfforaethol 
Barry Rees 

Arweinydd 
Corfforaethol 
Alun Williams 

Rheolwr 
Corfforaethol 

Carwen Evans 

Rheolwr Safonau 
Masnach a 

Thrwyddedu 
Anne-Louise Davies 

Swyddog  
Safonau Masnach 

Swydd wag 

Uwch Swyddog 
Safonau Masnach 
Lawrence Martin 

Uwch SIA 
(secondiad) 
Elis Gwyn 

Swyddog  
Diogelu'r Cyhoedd 

Mared Jones 

Uwch SIA 
Cara  

Carpener-Jones 

Rheolwr Iechyd  
yr Amgylchedd 

Heddwyn Evans 

Cynorthwyydd 
Diogelu Iechyd 

Sam Evans 

Swyddog  
Diogelu'r Cyhoedd 

Dafydd Morgan 

Swyddog  
Diogelu'r Cyhoedd 

Carys Jones 

Swyddog  
Diogelu'r Cyhoedd 

Lowri Hughes 

Uwch SIA 
Eifion Roberts 

Swyddog Diogelu'r 
Cyhoedd 

Meurig Jones 

Uwch SIA 
Heather Davies 

Swyddog cymorth 
rheoleiddiol 

System godio ar gyfer cymwyseddau 

Swyddog  
Masnachu Teg  
Anya Edwards 

Swyddog Safonau 
Masnach dan 
Hyfforddiant  

Catrin Davies 

Cynorthwyydd 
Safonau Masnach 

Lowri Davies 

Dim cymhwysedd 
bwyd anifeiliaid 

Gweinyddol / Gorfodi 
Amgen 

Swyddog 
Awdurdodedig 

Swyddog Arweiniol  
a Swyddog 

Awdurdodedig 

